
Jedinstvo sveukupnog života je cjelovito 
i nedjeljivo. 
Ono je nepobitno i nenarušivo usprkos svim mogućim ideološkim razlikama.

- Ljubav mora da bude nesputana ograničenjima.
- Kada spozna Istinu čovječanstvo će postići duhovnu slobodu.

Događaji koji tjeraju na razmišljanje 
˝Jedi, pij i veseli se˝ uobičajena je filozofija prosječnog čovjeka. Ali usprkos neprekidnom traženju zadovoljstava, čovjek ipak ne može umaći patnji; jer uspjevši da zadovolji čula, najčešće osjeća prezasićenost. Njegovu svakodnevnicu prepunu raznih događaja, s vremena na vrijeme poremeti neka okolnost poslije koje počinje
 da se pita: ˝Čemu sve ovo?˝ Ta misao se javlja kao posljedica nekog neprijatnog događaja za koji se čovjek nije prethodno pripremio. Može to biti neispunjenje nečega
 za što se pouzdano smatralo da će 
se ispuniti, ili kakva iznenadna promjena položaja koja iziskuje temeljito preispitivanje
i napuštanje ustaljenih načina razmišljanja i ponašanja. A nerijetko takva prilika nastupi osujećenjem neke jake želje. Kada želja naiđe
na takvu prepreku 
koja joj onemogućava da bude zadovoljena, psiha to doživljava
 kao šok poslije kojega više nije spremna da prihvati način života kakvog je do tada bespogovorno prihvaćala. Neobuzdano očajanje je razorno - takve okolnosti mogu čovjeka dovesti do krajnjeg očajanja.
I ukoliko strahovita energija uznemirene psihe nije usmjerena i kontrolirana, to može dovesti do ozbiljnijeg umnog rasula, pa i do pokušaja samoubistva. Ovakve katastrofe pogađaju ljude kod
kojih se očajanje splelo sa nerazboritošću,
 i koji su dozvolili impulsima slobodu 
i pun zamah.

Neusmjerena snaga očaja ne vodi ničemu osim destrukciji. 
Pod istim takvim okolnostima, stanje očaja kod inteligentne osobe proizvodi sasvim drugačije djelovanje, jer ona oslobođenu energiju obuzdava i usmjerava u pravcu određenog cilja. 
U trenucima takvog božanstvenog očajanja, ona donosi presudnu odluku da otkrije i ostvari cilj života. 
Tada započinje njena stvarna potraga
 za neprolaznim vrijednostima. Od tog trenutka nadalje, nju 
više ne napušta pitanje: ˝Čemu sve ovo˝? Bijegom se ne dolazi do duhovnog iskustva Duhovno iskustvo 
koje će da oživotvori 
i osnaži sjeme Novog Čovječanstva, nije i ne treba da bude reakcija 
na stroge i neumoljive zahtijeve koje pred čovjeka postavlja životna stvarnost. Ljudi sa slabom sposobnošću prilagođavanja bujici života, skloni su da se povuku iz životne zbilje i potraže sklonište i zaštitu u samostvorenoj tvrđavi satkanoj od uobrazilja. Takva reakcija je pokušaj da se, uzmi-canjem pred zahti-jevima koje postavlja život, ovjekovječi vlastito izolirano postojanje. Lažan osjećaj sigurnosti i samodovršenosti pruža varljivo rješenje za životne probleme. 
To čak nije ni korak
ka pravom i trajnom rješenju, već naprotiv, skretanje sa prave duhovne staze. Jaki 
i nesavladivi životni valovi će uvijek iznova izbacivati čovjeka iz njegovih nestvarnih skloništa, a on će, u želji da sačuva svoje izdvojeno postojanje, bježati i u svom bje-žanju privlačiti nove oblike patnje. Besjede
Odricanje

Stoga se čitava filozofija sreće i nesreće vrti oko pitanja zaborava ove ili one vrste, i oko sjećanja ove ili one vrste.  Sjećanje je vezivanje uma za određenu ideju, osobu, stvar ili mjesto, a zaborav je njegova suprotnost. Kada se jednom shvati da sjećanje izaziva bol, onda prirodno slijedi da je jedini lijek neka vrsta zaborava, a taj zaborav može biti pozitivan ili negativan. Pozitivan zaborav je zaborav u kome um ostaje svjestan vanjskih nadražaja, ali odbija
 da reagira na njih. Negativan zaborav je ili puka nesvjesnost, zaustavljanje uma kao u dubokom snu, ili njegovo ubrzavanje kao u ludilu, koje se definira kao način da 
se izbjegne sjećanje na patnju. I san i ludilo mogu, u različitom stupnju, da budu izazvani na umjetan način, upotrebom opojnih sredstava 
ili droga, ali je to, također, negativan način da se prevaziđu sjećanja. Stoga je pozitivan zaborav lijek i, ako se stalno njeguje, razvija kod čovjeka onu ravnotežu uma koja mu omogućava 
da ispolji plemenite karakterne crte kao što su milosrđe, praštanje, tolerancija, nesebi-čnost i služenje drugima. Njegovu ravnotežu narušava i najslabiji šapat pohvale ili laskanja i najbljeđi nagovještaj klevete ili kritike; njegov um je poput tanke trske koju povija i najslabiji lahor emocija. Takav čovjek je vječno u ratu 
sa samim sobom 
i ne zna za mir. 
Kod upražnjavanja pozitivnog zaborava nije bitno samo ne reagirati na nepovoljne okolnosti, nego je 
isto toliko bitno
 ne reagirati
 i na povoljne 
i prijatne okolnosti.

Od to dvoje, nereagiranje na povoljne i prijatne okolnosti je teže i rjeđe se spominje, iako je podjednako važno 
kao i ono prvo. Iako pozitivan zaborav leži u samom korjenu sreće, nije ga nimalo lako postići. Međutim, 
kada čovjek jednom  dostigne ovo stanje uma, on se uzdiže iznad bola i zado-

voljstva; on je svoj gospodar. Da bi bio u potpunosti djelotvoran za duhovni život, zaborav mora da postane trajan, a ta trajnost se postiže 
samo neprekidnim vježbanjem kroz mnoge živote. 
Nekim ljudima se, 
kao posljedica napora
 u sticanju zaborava
 u prošlim životima, dešavaju spontani 
i privremeni izljevi zaborava u nekim od narednih života, i takvi ljudi daruju svijetu 
ono najbolje u poeziji, umjetnosti i filozofiji, ili dostižu najveća otkrića u nauci. . .

Pokušavajući
 da učine život podnošljivim, neki ljudi razviju onu 
jadnu vrstu stoicizma poput,“uostalom-što-me-briga“ pogleda 
na svijet, a drugi se lakomisleno predaju epikurejstvu (op. pr. predavanje čulnim nasladama). Prvo predstavlja apatično prihvaćanje poraza,
 a drugo predstavlja pokušaj da se poraz zaboravi u naručju zadovoljstva. Nijedno od toga dvoje nije istinski zaborav. Ali, kada čovjek postigne istinski zaborav on ulazi u spiritualno carstvo i prolazi kroz različite stupnjeve zaborava sve dok ne dosegne Cilj. Meher Baba nam kaže:
 “Zbog zaborava svijeta se postaje poklonik, zbog zaborava drugog svijeta se postaje svetac; zaborav sebe znači Realizaciju, 
a zaborav zaborava
 je Savršenstvo“.

Meher Baba 
BOG GOVORI
RAD NA DUHOVNOM OSLOBAĐANJU ČOVJEČANSTVA

 -Vapaj za slobodom -
U čitavom svijetu ljudski duh vapi za slobodom. Ljubav prema slobodi i potraga za njom su dvije osnovne težnje čovječanstva. Među svim rasama i u svim podnebljima, u svim zemljama i u svim vremenima, osnovni moto namučenog, od patnji otupljenog čovječanstva, oduvijek je bila samo - sloboda! Malo je, međutim, onih koji zaista shvaćaju pojam istinske, apsolutne slobode. A mnogo onih koji, djelomično razumijevajući pojam slobode, teže jedino da sebi obezbijede onu vrstu egzisten-cije koja će im pružiti osjećaj slobode koja je samo relativna. Različiti ljudi teže različitim slobodama zavisno od toga što u životu cijene i što smatraju vrijednim.

- Vrste slobode - Čovjek u svim sferama života nastoji da ostvari slobodu, da živi po svom nahođenju. 
Kroz svoj imperativni zahtjev da bude slobodan, on se obično vezuje za vanjsku stranu života i tome stremi. Otuda se onaj koji se poistovjetio sa domovinom, bori da ostvari nacionalnu i političku slobodu. Onaj koji je zaokupljen ekonomskim ciljevima, bori se za ekonomsku slobodu. Onaj koji je nadahnut religioznim ciljevima, nastoji da ostvari slobodu religije. Osobe koje su snažno privučene društvenim ili kulturnim ideolo-gijama, žude za slobodom kretanja i slobodnom razmjenom ideja i informacija. 
Ali je malo onih koji shvaćaju da je najosnovnija sloboda, koja je, za razliku od mnogobrojnih relativ-nih sloboda, vrijedna sama po sebi - duhovna sloboda. Čak i da su svi vanjski uslovi slobodnog življenja prisutni, čovjekova duša bi, u nedostatku duhovne slobode, ostala bolno zarobljena. 

- Granice slobode - Različiti tipovi vanjske slobode mogu se, silom prilika, ostvariti samo djelomično. Sloboda koju za sebe zahtjeva pojedinac, društvo
 ili država, mora se prilagoditi zahtje-vima drugih pojedi-naca, društava ili država. Nacionalne, ekonomske, religiozne ili kulturne slobode vezane su za svijet dvojnosti. One postoje i opstaju kroz dvojnost, pa su zato relativne i ograničene, a ne beskonačne. Relativna sloboda je uvijek, u većoj ili manjoj mjeri, relativna. Čak i kada se, 
upornim ulaganjem napora, konačno ostvari, ona ne predstavlja trajno rješenje, jer vanjski uslovi nisu trajni - podložni su postepenom razaranja 
i nestanku. Samo je duhovna sloboda apsolutna i neograničena, 
i, kada se upornim ulaganjem napora jednom ostvari, onda je vječna. Iako se ispoljava kroz svijet dvojnosti, ona je utemeljena na spoznaji o neraskidivom jedinstvu svekolikog života. Najvažniji preduslov ostvarenja duhovne slobode je oslobođenost od želja. Želje su to što sputava čovjeka, jer ga tjeraju da se vezuje za uslove pod kojima bi se, eventualno, mogle ispuniti. Da nema želja, ne bi bilo ni zavisnosti ni ograničenja. Duša je, željeći, dospjela u ropstvo. Kada duša pokida okove želja koji je drže u stanju otuđenosti, ona će
 se ujedno osloboditi vezanosti za grubo, suptilno i mentalno tijelo. To je prava duhovna sloboda, sloboda koja sa sobom nosi krajnje ostvarenje jedinstva svekolikog života, 
i koja definitivno stavlja točku na
 sve brige i sumnje. 
- Važnost duhovne slobode - Samo kroz duhovnu slobodu može se doživjeti beskrajna sreća i Samospoznaja kakvoj nema premca. 
Samo kroz duhovnu slobodu rađa se vrhunsko povjerenje u Istinu. Samo u duhovnoj slobodi nema patnji i ograničenja. Samo 
u duhovnoj slobodi čovjek može živjeti za druge, a opet ostati nevezan. Bilo koji niži vid slobode može se usporediti sa kulom od pijeska. Manja postignuća prati 
strah od prolaznosti. Zato nema većeg dara od duhovne slobode, nema važnijeg zadatka nego da se drugima pomogne
 da je postignu. 
Oni koji su shvatili vrhunski značaj duhovne slobode moraju ne samo 
da se za nju izbore, već i da se prihvate dužnosti date od Boga, da pomognu drugima da je steknu. 
Meher Baba  
Novo Čovječanstvo 
će izroniti iz slapova oslobođene ljubavi koja će slobodno poteći potaknuta duhovnim buđenjem – zaslugom 
Savršenih Učitelja.  Ljubav se ne može roditi iz puke 
namjere i htijenja; vježbanjem volje, čovjek u najboljem slučaju postaje savjestan u obavljanju svojih dužnosti. Borbom i ulaganjem napora
 on će uspjeti 
da svoje vanjske akcije uskladi sa svojim viđenjem pravde. Ali, takve akcije su duhovno uzaludne; nedostaje im unutrašnje ljepote spontane ljubavi.

BESJEDE
LJUBAV OPĆENITO
- Ljubav je ta koja daje smisao i vrijednost svim zbivanjima u svijetu dvojnosti. I iako je ljubav smisao svijeta dvojnosti, ona je isto-vremeno i njegov neprestani izazov.

- Samo je Bog stvaran i kako svi trajno boravi

-mo u Voljenom Bogu, 

svi smo mi jedno.

- Počni učiti da voliš Boga tako da počneš voljeti one koje ne možeš voljeti.

- Stvari koje su stvarne su date i primljene u Tišini. Bog je vječno djelovao u Tišini, neposmatran, neprimjećen, osim za  one koji doživljavaju Njegovu 
Beskonačnu Tišinu.

- Nesebično služenje
 i meditacija postaju 
spontani samo kada 
su nadahnuti ljubavlju. Zato se za ljubav s punim pravom kaže 
da je najkraća staza do postignuća Najvišeg. Ljubavlju je duša potpuno rastočena 
u Voljenom i tako prestaje da bude
 vezana za djelovanje 
tijela ili uma.

- Ljudska duša na šestom nivou koja posjeduje svijest o mentalnom doživljava mentalni svijet sa potpuno osvješćenim - osjećanjima i zato nema nikakvih misli, već stvarno osjeća da
 je svjesna osjećanja viđenja Boga licem u lice, stalno, u svemu
 i svuda. Ona cijelo vrijeme “vidi“* Boga, ali ne može da prepozna sebe u Bogu kao Boga. Zbog toga ona ne može da izmiri svoj osjećaj viđenja Boga sa vlastitom istovjetnošću sa Bogom; i zato ona čezne, intuitivno osjeća i žudi za sjedinjenjem sa Bogom koga “vidi“ licem u lice. Ovakvo poistovjećivanje sa drugim stanjem Uma - osjećanjem - je preovladavajući aspekt božanske ljubavi 
koja konačno vodi sjedinjenju sa Bogom.

- Ljubav prema Bogu i žudnja za sjedinjenjem s Njim ispoljava se na šestom nivou istinski
 i potpuno; kada se premosti šesti nivo mentalnog svijeta, iluzija nestaje i spoznaje se Bog.

- Razumije se da je ljubav sadržana i u drugim putevima 
koji vode oslobođenju, ali je ljubav,

sama po sebi, najljepši i najdelotvorniji put. Njene su osobine požrtvovanost i radost. 

- Pročišćavajućem i oslobađajućem dejstvu ljubavi nema premca

- Čista ljubav nadmašuje sve duhovne discipline

- Ratovima upravlja neki oblik ljubavi, 
ali pogrešno shvaćene ljubavi. Da bi ljubav zasjala, potrebno je osloboditi je sputanosti i ograničenja. Ljubav postoji u svim fazama ljudskog života; ali je  ili pritajena, ili prožeta  i zatrovana ličnom ambicijom, rasnim ponosom, lokalnim privrženostima i rivalstvima, pa i vezanošću za spol, nacionalnost, sektu, stalež ili religiju. Da bi čovječanstvo ponovo uskrslo, vrata čovjekovog srca moraju se raskriliti kako bi se rasplamsala nova ljubav ona koja ne zna za pokvarenost,
 te je u potpunosti oslobođena individualne ili kolektivne pohlepe.
- Poistovjećivanje sa uskom grupom je jedan oblik ograničenog “ja“

Baš kao što osoba bježanjem ili poistovje-ćivanjem sa vanjskim oblicima teži da očuva svoju zasebnu egzistenciju, tako može da teži da je održi putem nekritičnog poistovjećivanja sa nekom uskom klasom, vjeroispovješću, sektom ili religijom, ili podjelama zasnovanim na spolu. Ovdje je pojedinac naizgled prevazišao izdvojeno postojanje poistovjeću-jući se sa širom cjelinom. Međutim, on često upravo izražava svoju zasebnost kroz takvo poistovjećivanje,

što mu omogućava 
da uživa u osjećanju 
da je drugačiji od pripadnika druge klase, nacionalnosti, vjeroispovjesti, sekte,

religije ili spola.
- Savršenstvo znači biti neupleten u svijet dvojnosti. Neuplitanje je imperativ nesputane kreativnosti. Ali, sloboda se ne postiže okretanjem leđa životu zbog straha od veza-nosti. To bi značilo negaciju života. Savršenstvo nije zaziranje od protivrje-čnih ispoljavanja prirode. Strah od vezanosti je strah od života. Duhovnost

predstavlja skladno 
i puno prihvaćanje života ne razdiranog suprotnostima. Ona mora da dokaže svoju nadmoć nad svim iluzijama - kako god one bile privlačne ili moćne. Savršeni Čovjek i usred najintenzivnih aktivnosti djeluje uz potpunu nevezanost, istovremeno ne izbjegavajući dodir
 sa bilo kojim aspektom života.

- Posmatrati problem čovječanstva kao puki problem nasušnih potreba, znači svesti čovjeka na nivo životinja. Ali čak i onda kada se čovjek usredsredi na ograničeni zadatak očuvanja čisto materijalne ravnoteže, on će u tome uspjeti jedino ako posjeduje duhovno razumi-jevanje. Ekonomsku ravnotežu je nemoguće ostvariti ukoliko 
ljudi ne shvate da je 
planska i zajednička akcija u ekonomskim stvarima neizvodljiva sve dotle dok lični interes ne ustupi mjesto nesebičnoj ljubavi. 
U suprotnom, čak i 
uz najbolju opremu

 i efikasnost u materijalnim djelatnostima, čovječanstvo 
ne može izbjeći
 sukobe i neimaštinu.
- Stvarne mogućnosti Novog Čovječanstva ostaju skrivene za ljude koji površno gledaju
 na svjetsku situaciju, ali one postoje, i potrebna je jedino 
iskra duhovnog razumijevanja da u punom sjaju izbiju na površinu i počnu da se ostvaruju. Sile strasti, mržnje i pohlepe donose golemu 
patnju i stvaraju kaos. Međutim, olakšavajuća okolnost je da u ljudskoj prirodi, čak
 i u središtu razaračkih

sila, uvijek tinja ljubav u nekom obliku.

- Ljubav treba spontano da izvire iznutra; ona ne smije da podlegne utjecaju bilo kakve vanjske ili unutrašnje prisile. Ljubav i prinuda nikad ne idu zajedno. Međutim,

 iako se ljubav ne može nikome nametnuti, 
ona se može probuditi samom ljubavlju. Ljubavi nisu potrebne riječi. Oni koji je nemaju primaju je 
od onih koji je imaju.
 Oni koji je primaju ne mogu biti primaoci a da ne odgovore na nju, što je, uostalom, suštinsko ispoljavanje ljubavi. Istinska ljubav je nepobjediva i neodoljiva, ona nastavlja skupljati moć i širi se sve 
dok eventualno ne preobrazi svakoga koga dotakne. Čovječanstvo će doseći novi oblik bivstvovanja kroz slobodan i neometan tok čiste ljubavi 
od srca ka srcu.  
Iz – BESJEDE
 i BOG GOVORI

SEDAM REALNOSTI
Postojanje, Ljubav, Žrtvovanje, Odricanje, Znanje, Obuzdavanje
 i Predavanje.
 Ne pridajem značaj vjeroispovjestima, dogmama, staležima, vršenju religijskih ceremonija i rituala, već jedino razumi-jevanju sljedećih sedam Stvarnosti:

1. Jedino Stvarno Postojanje je postojanje jednog i jedinog Boga, koji je Sebstvo u svakom ograničenom sebstvu.

2. Jedina Stvarna Ljubav je Ljubav prema Beskonačnom (Bogu), koja pobuđuje intenzivnu čežnju da se vidi, spozna i postane jedno sa Istinom (Bogom).

3. Jedino Stvarno Žrtvovanje je ono u kome su, shodno toj ljubavi, žrtvovane 
sve stvari - tijelo, um, položaj, bogatstvo 
pa čak i sam život.

4. Jedino Stvarno Odricanje je napuštanje svih sebičnih misli 
i želja čak i usred svijetovnih dužnosti.

5. Jedino Stvarno Znanje je znanje da Bog boravi kako 
u dobrom tako i u takozvanom rđavom čovjeku, u svecu kao
 i u takozvanom griješniku. Ovakva spoznaja nalaže ti 
da pomažeš svakog podjednako, onako kako to iziskuju okolnosti, bez očeki-vanja nagrade; kada si pozvan da sudjeluješ 
u nekom sporu, da djeluješ bez i najma-njeg traga neprijatelj-stva ili mržnje; da nastojiš da učiniš druge sretnima gajeći bratska ili sestrinska osjećanja prema svima; i da ne povrijediš nikoga u mislima, riječima ili 
u djelima - čak ni one koji povrijeđuju tebe.

6. Jedina Stvarna Kontrola je disciplina čula - suzdržavanje 
od prepuštanja niskim željama jer se jedino tako može održati potpuna čistota karaktera.

7. Jedino Stvarno Predavanje je ono u kome uravnoteženost ne može narušiti nijedna nesretna okolnost, gdje je čovjek usred svake teškoće savršeno mirno prepušten volji Boga.

Meher Baba  BESJEDE

LJUBAV

Ljubav

- Ljubav prožima univerzum
Život i ljubav su nedjeljivi jedno od drugog. Gdje ima života ima i ljubavi. I najprimitivnija svijest nastoji da se izlije preko svojih brana i doživi jedinstvo sa drugim oblicima. Iako je svaki oblik odijeljen od drugih oblika, u stvarnosti svi ti oblici su oblici jednog jedinstvenog života. Unutrašnji osjećaj za
 tu skrivenu stvarnost indirektno se ispoljava, čak i u svijetu iluzije, kao uzajamno privlačenje među oblicima. 

- Ljubav vlada i neživom prirodom

Zakon gravitacije, kome podležu sve planete i zvijezde, je magloviti odraz ljubavi što prožima svaki dijelić univerzuma. Čak je i odbojnost u osnovi izraz ljubavi, pošto se nešto odbija od nečeg drugog samo zato što ga nešto treće mnogo snažnije privlači. Odbojnost je negativni rezultat privlačenja. Sile kohezije, i privlačnosti što izviru iz same strukture materije su očigledni primjeri ljubavi. Očigledan primjer ljubavi na 
tom nivou predstavlja privlačno djelovanje magneta na čelik. 
Svi ovakvi oblici ljubavi pripadaju najnižem tipu, 
pošto ih uslovljava rudimentarna svijest

u čijem se okviru pojavljuju.

- Ljubav u životinjskom svijetu

U životinjskom svijetu ljubav postaje izraženija, poprimajući oblik svjesnih impulsa usmjerenih ka različitim objektima 
iz okoline. Ova ljubav je instinktivna i sastoji se u zadovoljavanju različitih želja prisvajanjem njima odgovarajućih objekata. Tigar u
 lovu na jelena je, u doslovnom smislu te riječi, u ljubavi sa njim. Seksualno privlačenje je drugi primjer ljubavi na tom nivou. Svi raznovrsni primjeri ljubavi na ovom stupnju imaju zajedničku crtu, naime, da se preko objekta ljubavi zadovolji neki tjelesni poriv ili želja.

- Ljudska ljubav treba da je usklađena razumom

Ljudska ljubav je znatno uzvišenija od navedenih nižih oblika ljubavi jer ljudska bića imaju u potpunosti razvijenu svijest. 
Iako se nadovezuje
 na podljudske oblike ljubavi, ljudska ljubav se u jednom pogledu razlikuje se od njih. Kod čovjeka se njeno djelovanje odvija usporedno sa novim činiocem, razumom. Ponekad se ljudska ljubav manifestira nevezano s razumom,
 i teče mimo njega. Ponekada se javlja kao sila koja se, ispriječivši se razumu, sukobljava s njim. Povremeno 
se ispoljava i kao nedjeljiva, skladna cjelina, u kojoj između ljubavi i razuma 
postoji ravnoteža i 
harmonično jedinstvo.

- Tri kombinacije ljubavi i razuma

Prema tome, ljudska ljubav može ući 

u tri kombinacije sa razumom. U prvoj, sfera misli i sfera ljubavi drže se koliko god je moguće odijeljeno jedna od druge; to jest, sfera ljubavi ostaje praktično nedostupna operacija-ma razuma, pa ljubav ima samo neznatni pristup u sferu mišljenja ili ga uopće nema. Potpuno razdvajanje ova dva aspekta duha je, naravno, nemoguće.

Tamo gdje se ljubav 
i razum pojavljuju naizmjenično (smjenjujući se na položaju vlasti), imamo ljubav neosvjetljenu razumom ili razum neoživotvoren ljubavlju. U drugoj kombinaciji ljubav i razum djeluju istovre-meno, ali ne i u međusobnoj harmoniji. Iako će njihov sukob donijeti pometnju, radi se o neophodnoj fazi
 u evoluciji ka višim stupnjevima gdje dolazi do prave sinteze ljubavi i razuma. 
U trećem tipu ljubavi dolazi do sinteze ljubavi i razuma - što ima za posljedicu tako temeljan preobražaj ljubavi i razuma da se pojavljuje nov, viši nivo svijesti koji bi se, u usporedbi sa normal-nom ljudskom sviješću, mogao najpribližnije opisati kao nadsvijest.

- Kvalitativna raznolikost ljubavi

Ljudska ljubav ima za osnovu ego-svijest koju

pokreću bezbrojne želje. Želje utječu na ljubav na mnoge načine. Kao što nam kaleidoskop dočarava bezbrojne varijacije oblika i boja koje se pred našim očima stalno smjenjuju, 
što je pojava nastala kombinacijama prostih elemenata, tako i u domeni ljubavi imamo skoro neograničenu kvalitativnu raznoli-kost, i to opet zahvalju-jući neobičnim kombi-nacijama činilaca. Poput raznih vrsta cvijeća čije oblike krase bezbrojne nijanse, tako i u ljudskoj ljubavi postoji beskonačno mnogo nijansi i tananih razlika.

- Niži oblici ljubavi

Ljudsku ljubav okružuju i prate brojni ometajući činioci, kao što su zaljubljenost, požuda, pohlepa, ljutnja i ljubomora. 
Ne bi bilo pogrešno ove ometajuće činioce svrstati u niže oblike ljubavi ili u posljedice nižih oblika ljubavi. Zaljubljenost, požuda
 i pohlepa mogu se svrstati u izopačene, niže oblike ljubavi. Zaljubljen čovjek zaneseno, s divljenjem, voli objekat svojih čula; kada ga obuzme požuda, on žudi za čulnim senzacijama 
u vezi s tim objektom, a kada ga savlada pohlepa, on želi da ga posjeduje. Od sva tri navedena oblika niže ljubavi, pohlepa pokazuje naj-jaču tendenciju da pored prvobitnog objekta žudnje prisvoji i sredstva za njegovo pridobijanje. Tako čovjek može postati pohlepan za novcem, moći ili slavom, čija je prvobitna svrha bila da mu služe kao sredstva za pridobijanje različitih objekata žudnje. Ljutnja ili ljubomora se javljaju onda kada su niži 
oblici ljubavi ugroženi ili blizu toga da budu ugroženi.

- Niži oblici i viši oblici ljubavi

Niži oblici ljubavi sprečavaju oslobađanje čiste ljubavi. Ljubav se ne može rasplamsati čisto i bez primjesa sve dok se ne ispetlja iz ograničavajućih i iskrivljenih oblika niže ljubavi. Niži oblici 
su neprijatelji viših. Svijest uhvaćena u ritmove nižih oblika teško prekida sa navikama koje je 
sama razvila i zato sporo napreduje. 
Pošto se niži oblici ljubavi stalno upliću
 u razvoj viših oblika ljubavi, oni moraju
 biti odbačeni.

- Ljubav i zaljubljenost

Da bi se pomoglo višoj ljubavi da se probije
 iz ljušture niže ljubavi, potrebno je neprekidno jačati sposobnost razlikovanja. Ljubav treba pažljivo razlučiti od ometajućih činilaca kao što su zaljublje-nost, strast, pohlepa i ljutnja. Zaljubljenost čini čovjeka pasivnom žrtvom ubjeđenja u privlačnost objekta. Kod prave ljubavi postoji aktivno uvažavanje suštinskih vrijednosti objekta ljubavi.

- Ljubav i požuda

Ljubav se također razlikuje i od požude. Požuda je oslanjanje
 na čula iz čega slijedi duhovna potčinjenost čulima, dok se kroz ljubav uspostavlja neposredna veza sa stvarnošću skrivenom iza pojavnih oblika. Zato se požuda doživljava kao teško, 
a ljubav kao lako iskustvo. U požudi
 se život sužava, a 
u ljubavi širi. Voleći nekog, vi kao da dodajete na svoj život još jedan. Vaš život je umnožen, vi doslovno posjedujete dva centra. Kada volite cijeli svijet, to je kao da učestvujete u životu cijelog svijeta; a kada vas muči požuda, javlja se pad životnog tonusa i vi ste beznadežno zavisni od oblika koga doživljavate kao različitog od sebe. 
U požudi je naglašena razdvojenost i patnja, 
a u ljubavi osjećaj jedinstva i radosti.

Požuda je rasipanje; ljubav obnavljanje. Požuda je žeđ čula; ljubav je izlivanje duha. Požuda traži 
da bude ispunjena, a ljubav je ispunjenost sama. Požudu prati uzbuđenje, a ljubav potpuni spokoj.
- Ljubav i pohlepa

Ljubav je jednako različita i od pohlepe. Pohlepa predstavlja posesivnost u svim njenim grubim i suptilnim oblicima. Ona teži prisvajanju ljudi i grubih objekata, pa i apstraktnih i nedodirljivih stvari 
kao što su slava i moć. Ljubav ne postavlja pitanje kako prisvojiti drugu osobu, ona teče slobodno i kreativno i uvijek iznova ispunjava i nadahnjuje voljeno biće, ne tražeći ništa zauzvrat. Paradoksalno je da pohlepa, koja nastoji da prisvoji drugi objekat, u stvari ima suprotan učinak: “ja“ - vremenom pada pod vlast objekta svoje žudnje. Dotle ljubav, čiji je cilj da sebstvo potpuno preda objektu, dovodi do duhovnog ujedinjenja bića sa voljenim. Vođeno pohlepom, “ja“ pokušava da prisvoji objekat, a završava u vlasti samog objekta.
 U ljubavi, “ja“ se bezrezervno nudi voljenom, ali u samom tom činu čovjek shvaća da je voljeni već sadržan u njemu samom.

- Čista ljubav probuđena milošću

Savršenog Učitelja

Zaljubljenost, požuda 
i pohlepa su simptomi duhovne bolesti čiji se tok često pogoršava ljutnjom i ljubomorom. Čista ljubav, koja se dijametralno razlikuje od navedenog, je cvijet duhovnog Savršenstva. Ljudska ljubav je u toj mjeri sputana ograni-čenjima da spontano izviranje čiste ljubavi iz unutrašnjosti bića postaje nemoguće. Kada se u tragaocu 
rodi čista ljubav, to je uvijek božanski dar. Čista ljubav se rađa
 u srcu tragaoca kao odgovor na milost Savršenog Učitelja. Čista ljubav, po prvi put darovana od strane Učitelja, učvršćuje se u tragačevoj svijesti kao sjeme koje je palo na plodno tlo. Vremenom se iz sjemena razvija biljka da bi potom izrasla u drvo.

- Duhovna priprema 

za primanje milosti

Da li će tragalac zaslužiti milost Savršenog Učitelja ili ne, zavisi, prije svega, od njegove duhovne zrelosti. Zrelost neće biti potpuna ukoliko tragalac u svoju duhovnu ličnost ne utka neke božanske vrline. Na primjer, kada prestane da ogovara i počne da razmišlja o dobrim osobinama drugih a ne o njihovim manama, i kada pokaže spremnost da prakticira uzvišenu toleranciju želeći dobro svima, čak i na svoju vlastitu štetu, on je zreo da primi Učiteljevu milost. Jedna od naj-težih prepreka na putu duhovne pripreme sljedbenika je brižnost. Pošto uz ogromne napore savlada brižnost, učenik je zreo da otpočne rad na izgradnji božanskih vrlina, što je sastavni dio svake duhovne pripreme. Čim učenik pokaže zrelost, na njega se spušta Učiteljeva milost,
 jer on, koji je ocean božanske ljubavi, stalno traga za dušom koju će njegova
 milost oploditi.

- Čista ljubav je izuzetno rijetka

Ljubav probuđena milošću Učitelja je privilegija koju uživaju samo odabrani. 
Majka koja je voljna da žrtvuje sve za svoje dijete, uključujući i svoj život, i patriota koji je spreman da pogine za svoju domovinu, doista su uzvišeno plemeniti; 
ali to ne znači da su 
oni iskusili čistu ljubav kojom sjaji Učiteljeva milost. A može biti 
da ni veliki jogini koji nikada ne napuštaju svoje pećine na planinama, potpuno apsorbirani u dubokom samadhiju (meditativni trans), ne osjećaju tu dragocjenu ljubav.

- Čista ljubav nadmašuje sve duhovne discipline

Čista ljubav, probuđena milošću Učitelja, zna-

čajnija je za tragaočev napredak od svakog drugog poticaja. Ona ne samo da sadrži u sebi najbolje crte svih duhovnih disciplina, već ih i nadvisuje u djelotvornosti dovo-đenja učenika do cilja. Od trenutka kada se takva ljubav rodi, jedna jedina želja pohodi tragaoca - da se sjedini sa božanskim Voljenim. Takvo povlačenje svijesti od svih drugih želja vodi beskrajnoj čistoti; 
ništa ne može pročistiti tragaoca kao ovakva ljubav. Tragalac je spreman da žrtvuje sve za božanskog Voljenog i nijedna žrtva mu 
ne pada teško. 
Sve njegove misli su, umjesto na sebe samog, usmjerene na božanskog Voljenog. Tako, snagom stalno rastuće ljubavi, ljubav-nik najzad kida okove sebstva i sjedinjuje se sa Voljenim. To je usavršenje ljubavi. 
A njen plod je božanska ljubav.

- Božanska i ljudska ljubav

Božanska ljubav se kvalitativno razlikuje od ljudske ljubavi. Ljudska ljubav je za mnoge-u-Jednome,
 a božanska za
 Jednog-u-mnogima.

Ljudska ljubav stvara nebrojene probleme i vezanosti, dok božan-ska ljubav vodi ka integraciji i slobodi. 
U božanskoj ljubavi su svi lični i bezlični aspekti u stalnoj ravnoteži; u ljudskoj ljubavi ta dva aspekta naizmjenično jačaju
 i slabe. U ljudskoj ljubavi preovladava lični ton, i čovjek postaje slijep za unutrašnje vrijednosti drugih oblika. S druge strane, u bezličnoj ljubavi, shvaćenoj kao dužnost i obaveza, čovjek postaje hladan, krut i usiljen. Dok osjećaj dužnosti vodi do usiljenog ponašanja, dotle božanska ljubav vodi neograničenoj slobodi i nesputanoj spontanosti. Ljudska ljubav je u svojim ličnim ili bezličnim aspektima ograničena, dok je božanska ljubav, u kojoj su i lični 

i bezlični aspekti ujedinjeni, beskrajna
 u svom ispoljavanju.

- U božanskoj ljubavi

ljubavnik postaje jedno sa Voljenim

Čak i najviši oblici ljudske ljubavi su žrtve ograničene individual-nosti, a individualnost tvrdokorno istrajava sve do sedmog plana involucije svijesti. Božanska ljubav se rađa sa iščeznućem individualnog uma, oslobođena svih stega individualne prirode. Ljudsku ljubav odliku-je trajna odvojenost ljubavnika od voljenog, dok u božanskoj ljubavi, ljubavnik i Voljeni postaju jedno. Na ovom nivou tragalac iskoračuje iz područja dvojnosti (dualnosti) i postaje jedno sa Bogom; jer Božanska Ljubav jeste Bog. Kada ljubavnik i Voljeni postanu jedno, 

to onda predstavlja

 i početak i kraj.
- Univerzum nastaje zbog ljubavi

Zbog ljubavi je cijeli univerzum nastao i zbog nje se i održava. Bog se spušta u carstvo Iluzije jer ta prividna odvojenost ljubavnika od Voljenog na kraju dovodi do Njegovog svjesnog uživanja u Vlastitoj božanstveno-sti. Razvoj ljubavi je uslovljen i usmjeren naponom između suprotnosti. Da bi nastavio igru ljubavi, Bog mora da pretrpi prividno raščlanjivanje na bezbrojne duše. 
Sve te duše su 
Njegovi vlastiti oblici 
i u odnosu prema 
njima On istovremeno preuzima ulogu božanskog Ljubavnika i božanskog Voljenog. Kao Voljeni, On predstavlja krajnji 
i jedini pravi predmet njihovog obožavanja. A kao božanski Ljubavnik, On, vraćajući ih Sebi, predstavlja njihovog jedinog stvarnog spasitelja. Tako, iako je cijeli svijet dualnosti samo iluzija njen postanak ipak ima duboki smisao.

- Pokretačka snaga ljubavi

Ljubav je odraz Božanskog jedinstva u svijetu dualnosti. Ona je smisao kreacije. U životu lišenom ljubavi sve bi se duše otuđile jedna od druge, a 
jedini mogući kontakti 
i odnosi u takvome svijetu bili bi površni 
i mehanički. Ljubav je ta koja kontaktima 
i odnosima među individualnim dušama ulijeva smisao. Ljubav je ta koja daje smisao

 i vrijednost svim zbivanjima u svijetu dualnosti. I iako je ljubav smisao svijeta dualnosti, ona je istovremeno i njegov neprestani izazov. Što je ljubav jača, to više kreativnog nemira izaziva, i tako postaje pokretačem one duhovne dinamike 
koja na kraju uspijeva da povrati svijest o izvornoj jednoti Bića. 
PITANJE SEKSA

- Osnova spolnosti

Seks je svakako jedno od važnih pitanja sa kojim se um suočava
 u sferi dualnosti. To
 je jedna od datosti u šarenilu ljudske prirode koja se ne može izbje-ći. Kao i sve ostalo
 u ljudskom životu, o seksu se sudi na bazi suprotnosti koje pripadaju ograniče-nom umu. Kao što stalno pokušava da sabije život u jedno-stranu šemu alternativa - kao što su radost ili patnja, dobro ili loše, usamljenost ili društvo, privlačenje ili odbijanje - tako je i u pogledu seksa um sklon da razmišlja o prepu-štanju ili obuzdavanju kao o jedinim alterna-tivama. Um je naizgled primoran da prihvati ili jedno ili drugo rješenje.

Pa ipak ne može u potpunosti da prihvati nijedno od ta dva. Kada isprobava obuzdavanje, brzo se razočara svojim izborom i onda čeznu-tljivo počinje da ra-zmišlja o prepuštanju, 
a kada se prepusti 
uživanjima, postaje svjestan svoje vezanosti za čula 
i počinje da žudi
 za slobodom, pribjegavajući 
izvještačenom obuzdavanju. Um ostaje nezadovoljan 
sa obe krajnosti i
 tako nastaje jedan 
od najsloženijih, najvitalnijih problema ljudskog života.

- Prepuštanje
 i obuzdavanje 
kao krajnosti

Da bi riješio pitanje seksa, um mora prvo 
da shvati da su oba rješenja podjednako produkti imaginacije koja djeluje pod obmanjujućim utjecajem požude. Požuda je jednako prisutna kako u potiskivanju tako i 
u zadovoljavanju spolnog nagona. I u jednom i u drugom slučaju rezultat je pomračenje svijesti zbog strasti ili želje za čulnim uzbuđenjima. Prema tome, um je neizbježno uznemiren u oba slučaja. Kada
 je vrijeme oblačno, mračno je i turobno bez obzira padala kiša ili ne; isto tako, kada je ljudski um zamračen požudom, životne vitalnosti i istinske sreće nema, bez obzira da li je požuda zadovo-ljena ili ne. Žudnjom uznemiren um tka iluzornu sliku sreće koja će se javiti 
nakon zadovoljenja, a poslije toga, znajući da će duša ostati sve isto neispunjena, nastoji da se vrati izvještačenom obuzdavanju. Tako, tragajući čas za srećom, čas za oslobo-đenjem, um biva uhvaćen u kolo prepuštanja i obuzda-vanja, iako zna da će oba rješenja dati podjednako razočaravajuće rezultate. Umjesto da čini pokušaje da ih prevaziđe, on luta
 od jedne do druge supronosti, i, samim tim, od jednog do drugog razočarenja.

Varljivo obećanje sreće

Tako požuda, zloupotrebljavajući imaginaciju, umu podmeće prepuštanje ili obuzdavanje kao jedina dva rješenja. Međutim, usprkos stalnom smjenjivanju zadovoljstava i razo-čarenja, obuzdavanja i prepuštanja, um se ne odriče uzroka i suštine nezadovoljstva, to jest same požude. Kada ga razočara obuzdavanje, um podleže lažnim obećanjima sreće i čovjek se prepušta zadovoljstvima. 
Kada ga razočaraju zadovoljstva, um, privučen suprotnim varljivim obećanjima, tjera čovjeka na prisilno obuzdavanje.

- Odbacivanje žudnje nakon buđenja

Ovo je poput kretanja 
u kavezu. Put duhov-nosti i spontanog unu-trašnjeg odbacivanja požude ostaje zatvoren za one koji nemaju tu izuzetnu sreću da budu probuđeni od strane Savršenog Učitelja. Istinsko buđenje 
je stupanje na put mudrosti, što će vremenom pouzdano odvesti u slobodu i trajnu sreću vječnog života. Spontano unutrašnje odba-civanje žudnje se razlikuje kako od prisilnog obuzdavanja tako i od prepuštanja. Um poseže za prisilnim obuzdavanjem zbog razočaranosti, a pravom unutrašnjem spontanom odbacivanju žudnje se vraća tek kada se izbavio iz iluzije ili probudio.

- Razumjeti žudnju

Potreba za prepuštanjem ili prisilnim obuzdava-njem javlja se samo ako je priroda požude nedovoljno dobro shvaćena. Kada tragaocima postane potpuno jasno da požuda neizbježno povlači za sobom vezanosti i patnje, 
onda oni počinju da 
se, naporom volje, oslobađaju same požude, razborito sagledavajući suštinu problema. Dilema - prepuštanje ili obuzdavanje, vječiti 

je pratilac požude. Potreba za izborom između ta dva rješenja nestaje sa potpunim nestankom požude. 
Um koji je raskrstio
 sa požudom više 
nije omamljen lažnim obećanjima prepuštanja ili prisilnog obuzdavanja. 
- Obuzdavanje 
prije vodi slobodi 
nego prepuštanje 
Ipak treba naglasiti da je slobodan život prije u srodstvu sa životom uzdržanosti nego sa životom prepuštanja (premda se po svojim suštinskim svojstvima razlikuje od oba). Otuda je za tragaoce celibat preporučljiviji od bračne zajednice,
 ali pod uslovom 
da tragaocu samo-obuzdavanje ne pada teško, te da nije opsjednut njime. Takvo obuzdavanje, međutim, za većinu tragalaca predstavlja težak, ponekad i neprohodan put, pa je za takve od veće koristi da žive u bračnoj zajednici nego u celibatu. Za obične ljude je bračni život najpreporučljiviji, osim ako ne postoji posebna sklonost ka celibatu.

- Izbor između celibata i bračnog života

Upravo kao što celibat zahtijeva jačinu karaktera ali i razvija mnoge izvanredne duhovne vrline, tako i bračni život doprinosi razvoju mnogih duhovnih kvaliteta 
od izuzetne važnosti. Život u celibatu ima svojih prednosti jer se kroz njega razvija sposobnost uzdrža-vanja, a prisutno je i osjećanje nezavisnosti i nevezanosti. Međutim, istinske slobode nema sve dotle dok se um u potpunosti ne oslobo-di svake žudnje. Život
 u braku uči bračne partnere mnogim važnim stvarima dok prolaze kroz proces međusobnog usklađivanja, a povrh toga im pruža osjećanje

međusobnog jedinstva.

- Staza savršenstva može se ostvariti kako u celibatu tako i
 u bračnom životu. Međutim, istinsko jedinstvo ili poništenje dualnosti (dvojnosti) dostižno je samo kroz božansku ljubav 
koja se ne može 
roditi sve dotle dok postoji i najmanja sjenka strasti ili požude u umu. Istinsku slobodu i jedinstvo je moguće postići samo putem unutrašnjeg 

spontanog

 odbacivanja želje.

- Neophodnost jasnog izbora

Staza unutrašnjeg života je ista za one u celibatu i za one koji žive bračnim životom. Privučeni Istinom, tragaoci prestaju da čeznu za bilo čim drugim; a kako zov Istine biva sve jači, tako se oni sve više rasterećuju od požude.

Bilo da se nalaze u celibatu ili u braku, njih više na omamljuju varljiva obećanja prepuštanja ili prisilnog obuzdavanja, jer praktikuju unutrašnje, spontano odbacivanje požude, i to sve dok se potpuno ne oslobode njenih obmanjujućih oprečnosti. Staza savršenstva je otvorena za sve tragaoce, bilo
 da su u celibatu ili 
u braku, a da li će joj pristupiti pridržavajući se celibata ili živeći bračnim životom, zavisit će od njihovih samskara ili karmičkih veza iz prošlosti. Oni treba spremno da se povinuju uslovima koje su im odredili njihovi prošli životi, i iskoriste ih za duhovni napredak vođeni idealom kojega intuitivno naslućuju. Tragaoci mogu izabrati jedan od dva puta koji im se nude. Mogu izabrati ili celibat ili bračni život, po svaku cijenu izbjegavajući jeftine kompromise. Promiskuitet u zadovoljavanju spolnog nagona, do koga dolazi uslijed izbijanja nekontroliranih strasti, zasigurno će gurnuti sljedbenika u žalosno
 i vrlo opasno stanje rasula. Rasuta i neusmjerena požuda zaklanja vidik ka višim vrijednostima, produža -va vezanost, i spreča-va slobodno kretanje duhovnom stazom koja vodi ka spontanom unutrašnjem odba-civanju svih želja.

- Seks u braku sasvim se razlikuje od seksa izvan braka

U braku, samskare (impresije) požude su mnogo slabije, i veća
 je mogućnost da budu uklonjene. Kada seksualni odnos prati osjećaj odgovornosti, ljubavi i duhovnog idealizma, uslovi

 za sublimaciju (profinjavanje) seksa su mnogo povoljniji nego kada je on jeftin
 i promiskuitetan.

- Opasnosti promiskuiteta

U promiskuitetnom životu iskušenje da 
se čovjek prepusti istraživanju mogućnosti odnosa čisto seksualnog karaktera je veliko. Samo uz maksimum obuzdavanja čisto nagonskog seksa, tragaoci mogu pravilno da shvate i prihvate vrijednosti koje su dostižne postupnim preobražajem strasti u ljubav. Ako um pokuša da razumije seks tako što će istraživati sve mogućnosti seksualnih odnosa, on će postati žrtvom nepreglednih obmana - jer, nema kraja tom začaranom krugu. Kod promisku-iteta strast nadjačava um, pa su pojedinci osuđeni da opće sa svojom okolinom u okviru ograničenja koje im nameće njihova izopačenost, zatvara-jući tako sami sebi prolaz ka dubljim doživljajima.

- Beskonačnost je dostižna u bračnoj zajednici

Do Istine se ne može doći zanemarivanjem suštine života i umno-žavanjem površnih odnosa sa svijetom. Da bi se spoznala Istina, potrebno je da um pokaže spremnost da se usredsredi na odabrana iskustva i da se oslobodi svojih ograni-čavajućih svojstava. Ovaj proces razliko-vanja višeg od nižeg, i prevazilaženja nižeg u korist višeg, izvodljiv je samo onda kada čovjek pokaže ozbiljnu, istinsku zaintere-siranost za život i njemu posveti svoju nepodjeljenu pažnju. Pažnja i iskrena zainteresiranost redovno izostaju u slučajevima kada um postane robom zastra-njivanja i lutanja od jednog do drugog objekta, od jednog 
do drugog sličnog iskustva. U bračnom životu raspon iskustava koja se mogu 

doživjeti u zajednici 
sa partnerom veoma je obiman, pa strasti tu ne igraju presudnu ulogu. Zbog toga je to za tragaoce prava 

prilika da prepoznaju ograničavajuće faktore iskustva i pristupe njihovom uklanjanju. Postepenim uklanja-njem strasti i prolaže-njem kroz sve uzvišenije doživljaje ljubavi i žrtvovanja, oni na kraju dostižu Beskonačno.
- - - - - - - 
- Sile strasti, mržnje i pohlepe donose veliku patnju i stvaraju kaos. Međutim, olakšavaju-ća okolnost je da u ljudskoj prirodi, čak i u središtu razaračkih sila, uvijek tinja ljubav u nekom obliku.

SVETOST BRAČNOG ŽIVOTA

Bračni život - duhovni poduhvat

Većina ljudi stupa u brak prije ili kasnije, 

ali će u zavisnosti 

od njihovog pristupa bračni život predstavljati pomoć ili prepreku duhovnom životu. Nema sumnje da bračni život sadrži ogroman potencijal za duhovni razvoj, koji će se ispoljiti samo ukoliko se prema njemu zauzme ispravan stav. S duhovne točke gledišta je uspješan brak u potpunosti prožet vizijom Istine. Brak ne može pružiti mnogo ako je zasnovan samo na ograničenim seksualnim motivima ili na interesima uobičajenim za poslovne odnose. Braku valja pristupiti kao pravom duhovnom poduhvatu čiji je cilj otkrivanje najviših životnih mogućnosti. Kada se partneri upuste u duhovnu avanturu istraživanja viših mogućnosti duha, oni taj svoj eksperiment ne smiju podrivati sitnom računicom oko pojedinačne dobiti.

- Bračni život se suštinski razlikuje od promiskuitetnog
Život u braku traži međusobno prilagođavanje 
i razumijevanje, 
jer on donosi mnoge probleme na koje se na početku nije računalo. Iako isto važi i za život uopće, to je izrazito naglašeno u bračnom životu. U bračnom životu se dvije duše povezuju na mnoge načine i to ih primorava da se prihvate rješavanja cjelokupnog kompleksnog problema ličnosti, a ne samo pojedinačnih problema koji se javljaju kao posljedica neke izolirane želje.

Upravo je to razlog zbog čega je život u braku iz osnova različit od promiskuitetnih seksualnih odnosa. Promiskuitet preuveličava značaj seksa u odnosu na druge potrebe 

razvoja ličnosti, i podrazumijeva da se problem seksa rješava izolirano od drugih problema. Mada se na ovaj način problem seksa naizgled lako rješava, na kraju ispada da rješenje ne samo da je bilo veoma površno, već je imalo još i tu dodatnu manu što je skrenulo tragaoca 
sa pravog puta.

- Život u bračnoj zajednici

omogućava sublimaciju nižeg u više

Relativne vrijednosti raznih strana jedne ograničene ličnosti mogu se najbolje uočiti kada se one, tako isprepletane, posma-traju iz različitih perspektiva mnoštva životnih okolnosti. Razlika među njima 
je teško uočljiva 
kada se posmatraju pojedinačno i u nepovezanim serijama. Širok prostor za različita iskustva kakav pruža bračni život, omogućava da se oko oblikovane šeme bračnog života počnu organizirano sabirati razne pritajene sklonosti uma. Kada se razne sklonosti uma ovako organizirano saberu, to ne samo da ojačava sposobnost razlikovanja između viših i nižih vrijednosti, već među njima stvara napon koji je potreban za njihovu djelotvornu i inteligentnu sublimaciju.

- Bračni život izaziva promjene

u unutrašnjem životu

Može se reći da bračni život na izvjestan način intenzivira osnovne ljudske probleme. I kao takav postaje arena u kojoj se zameće bitka između sputavajućih
 i oslobađajućih sila; činilaca tame i činilaca svjetlosti. Pošto život prosječnih ljudi prate pomješani motivi i stavovi, to neizbježno dolazi do raspetosti između višeg i nižeg “ja“. Njihov sukob je potreban radi slabljenja nižeg “ja“ i svitanja istinskog, božanskog Sebstva.

U životu u bračnoj zajednici dvije duše razviju toliko mnogo dodirnih točaka da raskidanje veze praktično znači poremećaj i rasulo cjelokupnog toka života. Pri pomisli 

na težinu mogućeg rastanka dolazi do unutrašnjeg preispitivanja i promjene stavova, 
što je prava prilika za dvije duše da ustanove istinsko i trajno razumijevanje, nakon čega postaje moguće 
da se uhvate u koštac sa najsloženijim i najdelikatnijim problemima.

- Bračni život bi trebalo da bude

u skladu sa 
božanskim planom

Duhovna vrijednost bračnog života neposredno zavisi od prirode činilaca koji određuju njegov svakodnevni tok. Brak koji se zasniva na povr-šnim računicama može se pogoršati u pravcu sebičnog partnerstva upravljenog protiv ostalog svijeta. Iz braka nadahnutog uzvišenim idealizmom može se razviti blizak odnos zasnovan na sve 
većoj uzajamnoj posvećenosti.

Štoviše, takav brak može postati medij kroz koji će dvije duše staviti svoju ujedinjenu ljubav u službu cjelokupnoj ljudskoj porodici. Kada se smisao bračnog života usaglasi sa božanskim planom evolucije, onda je to pravi blagoslov za djecu, koja su plod braka. Njima je sada pružena šansa da od samog početka svog zemaljskog puta upijaju duhovnu atmosferu.

- Djeca obogaćuju bračni život

Iako djeca na taj 
način uživaju najveću blagodat bračnog života roditelja, i ona zauzvrat obogaćuju život roditelja svojim prisustvom. Prisutnost djece pruža priliku roditeljima da izraze 
i usavrše spontanu ljubav, gdje svako žrtvovanje postaje radosno i lako. Uloga koju djeca igraju u životu roditelja je od ogromnog značaja za duhovni razvoj samih roditelja, iz čega proizilazi da rađanje djece bračni partneri treba da prihvate 
punim srcem.

- Kontrola rađanja

Obzirom na značaj rađanja djece u braku, pitanje kontrole rađanja zavređuje posebnu pažnju i kritičko preispitivanje, Ovo pitanje se ne smije rješavati sa stajališta nekog uskog i posebnog interesa, 
već sa stajališta koje podrazumijeva dobrobit kako pojedinca tako i čitavog društva. 
U ovom, kao i u svakom drugom slučaju, zaključak 
treba da proizilazi iz duhovnih postavki. Odnos većine ljudi prema kontroli rađanja je kolebljiv i nejasan jer određeni argumenti govore za, a drugi protiv. Iako je za potrebe reguliranja nataliteta kontrola rađanja neophodna, izbor sredstava pomoću kojih se ta kontrola ostvaruje je krajnje nesretan. Nema sumnje da je reguliranje nataliteta poželjno kako iz ličnih tako i 
iz društvenih razloga. Nekontrolirano rađanje povlači sa sobom sve veću egzistencijalnu borbu i stvara takvo društveno uređenje u kome će bezobzirno takmičenje postati surova stvarnost. Pored toga što nameće roditeljima obavezu 
na koju oni ne mogu odgovoriti na odgovarajući način, ono posredno doprinosi nastanku ratova, kriminala i siromaštva. Iako humani i racionalni razlozi govore u prilog kontroli rađanja i opravdavaju sve ozbiljne pokušaje da
 se rađanje regulira, primjena fizičkih sredstava u tu svrhu 
je suštinski sporna 
i pitanje da li je opravdana.

- Fizička sredstva slabe samokontrolu

Fizička sredstva koja uglavnom zagovaraju pristalice kontrole rađanja su 
sa duhovne točke

gledišta najpodložnija kritici. I mada se fizička sredstva kontrole rađanja opravdavaju humanim razlozima, većina ljudi se njima služi samo u sebične svrhe, da bi izbjegli odgovornost rađanja i njegovanja djece. Pošto se njihovom primjenom uspješno izbjegavaju fizičke posljedice prepuštanja strastima, to ljude, kod kojih se još nije probudio osjećaj za više vrijednosti, ne potiče na umjerenost u zadovoljavanju.
 Tako oni postaju žrtve pretjeranog samo-povlađivanja, što ih,
 u nedostatku kontrole, kroz ropsko popuštanje životinjskim strastima, vodi u fizičku, moralnu i duhovnu propast. Neobazrivo posezanje za fizičkim sredstvima zatamnjuje duhovnu stranu problema i pojedincima samo otežava otkrivanje njihovog istinskog dostojanstva kao duhovno slobodnih bića. Nepromišljeno, nekontrolirano prepuštanje strastima neminovno izaziva reakciju i vodi u duhovno ropstvo. Oslanjanje na fizička sredstva kontrole rađanja je krajnje nepreporučljivo, prvenstveno za tragaoce na duhovnoj stazi, a zatim i za preostali dio čovječanstva (jer svi ljudi su potencijalni tragaoci). U cilju kontrole rađanja, čovjek se ne smije oslanjati ni na što drugo osim 
na umnu kontrolu.

- Neophodnost umne kontrole požude

Umnom kontrolom se, s jedne strane, obez-bjeđuje kontrola rađanja iz humanitarnih razloga, a sa druge, zaštita od duhovnih nesreća koje nastaju upotrebom fizičkih sredstava. Umna kontrola ne samo da
 će efikasno regulirati natalitet, već će čovječanstvu povratiti svijest o njegovom božanskom porijeklu i duhovnom blagostanju. Samo promišljenom umnom kontrolom, čovječanstvo će uspjeti da pređe iz stanja nekontroliranih strasti u stanje mira, iz ropske zauzdanosti u slobodu, iz animal-nosti u čistotu. Misa-oni ljudi bi ovoj zane-marenoj duhovnoj strani pitanja morali pokloniti pažnju 
koju zavrjeđuje.

- Zajednička odgovornost roditelja

Pošto žena snosi odgovornost i breme rađanja i podizanja djece, svaki neuspjeh umne kontrole više pogađa nju nego muškarca. Međutim, 
to u suštini nije bez opravdanja. Iako žena preuzima na sebe odgovornu i tešku ulogu rađanja i podizanja djece, ona zauzvrat uživa u radosti hranjenja i maženja. Radost materinstva je mnogo veća od radosti očinstva. Štoviše, muškarac mora da se brine o materijalnom izdržavanju i obrazo-vanju djeteta. U dobro usklađenim brakovima ne bi trebalo da dođe do nepravedne raspodjele roditeljskih obaveza. Kada je bračni par istinski svjestan zajedničke odgovornosti, nepažnja ustupa mjesto aktivnim nastojanjima da se uspostavi potpuna umna kontrola. A u slučaju da u tome ne uspiju, oni će voljno 
i radosno prihvatiti

odgovornost za podizanje djece.

- Djeca treba da su dobrodošla

Onima koji nisu spremni da preuzmu 
odgovornost za podizanje djece pre-ostaje samo jedan put: celibat i praktikiciranje stroge umne kontrole. Premda je izvanredno teško postići takvu kontrolu, to nije i nemoguće. Sa čisto duhovnog stajališta, strogi celibat je najbolji, ali je zbog njegove težine malo ljudi sposobno da ga prakticira. Oni koji nisu sposobni za celibat, bolje da se ožene nego da upadnu u zamku promiskuiteta. U okviru bračnog života čovjek može

da nauči da kontro-lira životinjske strasti. 
To treba da se odvija postepeno, a u slučaje-vima kada kontrola zakaže, bračni par mora dopustiti da stvar uzme svoj prirodni tok, ne remeteći ga umjetnim sredstvima. Oboje treba s radošću da prihvate posljedice 
i pokažu spremnost 
da zajednički učestvuju u podizanju djece.

- Fizička sredstva postaju loša navika

Sa duhovnog gledišta važi da se kontrola rađanja u osnovi mora sprovoditi kontrolom uma i ničim drugim. Upotreba fizičkih sredstava se ne preporučuje ni pod kakvim okolnostima, čak ni onda kada ih partneri koriste samo kao privremenu i sporadičnu pomoć, 
ne namjeravajući da 
u potpunosti zapostave ideal umne kontrole. Sve dok koriste fizička sredstva oni ne mogu postići umnu kontrolu. Štoviše, postaju zavisni od fizičkih sredstava 
do te mjere da počinju 
da ih opravdavaju. 
Da bolje razjasnimo, prilikom korišćenja fizičkih sredstava partneri uvjeravaju sebe da će ih koristiti samo kao pripremni korak u procesu posti-zanja umne kontrole, no na nesreću, postaju ovisni o njima, robovi navike. Iako neko 
vrijeme obmanjuju sebe da rade na uspostavljanju umne kontrole (usporedo sa upotrebom fizičkih sredstava) oni je, zapravo, postepeno gube. Jednom riječju, oslanjanjem na fizička sredstva moć umne kontrole neizbježno slabi. Upotreba fizičkih sredstava štetno djeluje na moć samokontrole i bez sumnje je pogubna za duhovni napredak. Zbog toga je ni najbolji argumenti ne mogu opravdati.

- Duhovni razvoj kroz život u bračnoj zajednici

Na početku bračnog života među supružnicima postoji 
i strast i ljubav; ali svjesno, uz promi-šljenu suradnju, 
oni mogu postepeno smanjiti stihiju strasti i ojačati osnovu ljubavi. U tom procesu sublimacije, strast na kraju ustupa mjesto dubokoj ljubavi. Dijeleći i radost 
i patnju života, supružnici idu ka 
sve većim duhovnim pobjedama - od duboke ka još dubljoj ljubavi - sve dok posesivnu i ljubomornu ljubav, koja je postojala na početku, u potpunosti ne zamijeni požrtvovana, velikodušna ljubav. Štoviše, razboritim vođenjem bračnog života parovi mogu da prođu toliko mnogo na duhovnoj stazi da je potreban samo dodir Savršenog Učitelja da ih uzdigne u svetište Vječnog Života
Rezultat poistovjećiva-nja sa uskim grupama

ili ograničenim ideali-ma nije stvarno rastapa -nje izdvojenog “ja“, već mu je samo slično

UZAJAMNO DJELOVANJE DUŠA

O uzajamnom djelovanju (utjecaju) duša i njihovim elastičnim suprotno-stima (op. pr. koje se ponovo vraćaju u svoj prvobitni oblik) je tako mnogo rečeno od znanstvenika, psiho-loga, filozofa, mora-lista, spiritualista, mistika, svetaca i tragalaca, isto kao
 i od  Toma, Dicka i Harija. Oni se razlikuju oštro u njihovim procjenama značenja toga trans-subjektivnog uzajamnog među-odnosa  i sigurno u svojim stavovima prema tome, ali nitko od njih se nije bavio inter-subjektivnim životom sa indiferen-tnošću. Zbog čovjeko-vog nasljeđa, od poče-tne zamisli iz vječnog Iznad, njegova svjesnost je prisiljena da se kreće unutar suprotnosti “ja“ i “ti“ 

i postavljanja jednog nasuprot drugog, opisuje dubine u koje čovjek može pasti kao i visine u koje se može uzdignuti. “Ti“ je neka vrsta alter ega ili drugo sebstvo unutar sebstva. Ali svjesnost o “tebi“ je potreban izazov 
da bi se obuhvatilo sebstvo unutar sebstva. To je djelotvorna prepreka za okretanje prema unutra ili unutrašnje povlačenje svjesnosti u subjektivnu prazninu. Postoje mnogi poticaji koji dušu djelotvorno izvlače i povezuje je
 sa drugim dušama na takav način da za dušu postaje nemoguće da beskompromisno zauzme separatistički stav. Uzmimo nekoliko primjera. Ljubomora drži umno-srčano usmjeravanje na neku drugu dušu. Osveta isto tako može obuhvatiti duševni-objekt sa obe ruke sa užitkom koji štiti od mogućeg povratka  u separatističku subjektivnu prazninu. Sposobnost straha da drži um-srce zakačeno za objekt straha je isto tako dobro poznato 
da ne treba posebno spominjati.

Osjećana dvojnost, u svojim mnogobrojnim aspektima, drži um u zahvatu raznoraznih uzajamnih djelovanja duša. Međutim, pritisak seksom-prožetog odnosa je suptilniji nego sve ostalo. To prodire u samo biće separatističke duše, eksplodirajući iznutra kao tempirana bomba. Ali uvijek se naglo udaljava prema drugoj duši i obilježeno je sa neuspjehom u alkemiji duše. Iako seksualna svjesnost obuhvaća drugoga sa žestinom,
 to potvrđuje dvojnost umjesto da je poriče,
 i duša nastavlja da
 biva sputavana unutar opčinjenosti koju osjeća za “drugoga“. Nepobjedivi drugi je neprekidni pratilac seksom-poticana svjesnost, i osjeća 
se kao “drugi“. U najdubljem ispunjenju, seksom-prožeta suprotnost iznenada 
na površinu donosi podjednako duboku frustraciju koja je u samoj sebi uspavana. Čak i u svom najpročišćenijem i usmjerenom obliku, 
to ne uspijeva da
 poriče dvojnost. Ustvari, iako to izgleda suprotno, to je možda najsnažnija od
 svih separatizama (odvojenosti) koje postoji u zbrkanoj psihi. Na svim psihičkim nivoima, seksualna svjesnost stvara seksualne suprotnosti i njihove igre skrivanja i traženja, dobitka i gubitka, pobjede i predaje, ljubavi i mržnje, frustracije 
i ispunjenja. U
 najboljim trenucima,
 može prozreti očiti separatizam duše ali 
ga se nikada ne može osloboditi. Rijetki trenuci nestajanja separatizma duše su uvijek slijeđeni sa naglašavanjem u još strašnijem obliku. Ono što poriče sve oblike dvojnosti jeste istinska ljubav. Istinska ljubav ne dopušta da se padne u prazninu
 niti baca  u nemilost osjećaja “drugoga“. To te oslobađa od proganjajućeg uzajamnog djelovanja osjećanja dvojnosti “ja“ i “ti“. To te oslobađa od uznemi-ravajućeg uzajamnog djelovanja osjećane dvojnosti između “ja“ i “ti“. Između psihičkih odjeljivača koji odvajaju i podržavaju raznovrsnu dvojnost “ja“ i “ti“, ni jedna nije toliko opasnija od seksualnog nagona. Seksualne suprotnosti, koje su njene tvore-vine, sebe nalaze bespomoćno uhvaćene u igru iluzije, bivajući nesposobne da se odvoje jedna od druge ili da se istinski sjedine jedna sa drugim. Mnogostruko uzajamno djelovanje duša i raznoraznih suprotnosti “ja“ i “ti“ se nastavlja sve dok kroz milost nekog prosvijetljenog duša ne bude inicirana u istinsku ljubav koja je oslobođena od svakog traga dvojnosti. Prije ovog oslobađa-jućeg ispunjenja, svaka duša mora da pati od postavljanja jednog nasuprot drugog “ja“ 
i “ti“ za bezbrojne živote. Logikom situacije, svaka duša
 je vođena da skuplja iskustva oba spola, ponekada se inkarnira
 u muškom obliku, a ponekada u ženskom obliku. Ponekada sputana na jednom kraju trans-subjektivne suprotnosti, a ponekada na drugom kraju, duša dramatizira unutar svoje vlastite psihe uzajamno djelovanje duševnih suprotnosti sa kojima se suočava sve dok sebe ne uspostavi 
u oslobađajućoj i istinskoj ljubavi. Samo takva ljubav može razumjeti “ja“ isto kao i “ti“, kao da su bile svoje vlastite iluzorne tvorevine, koje nastaju iz sebe i nestaju unutar sebe da bi pronašlo to neopisivo ispunjenje vječnog Iznad.

STANJA POJAVNOG SVIJETA
Pojavni svijet konačnih stvari je sasvim iluzoran i lažan. On ima tri stanja: grubo, suptilno i mentalno. Iako su sva tri stanja svijeta lažna, ona su lažna u različitim stupnjevima. 
Tako je grubi svijet najudaljeniji od Istine (Boga), suptilni svijet je bliži Istini, 
a mentalni svijet je najbliži Istini. Sva tri stanja svijeta duguju svoje postojanje kozmičkoj Iluziji, kroz koju duša mora da prođe prije nego što spozna Istinu.

- Svrha kreacije

Jedina svrha kreacije jeste da duša svjesno uživa beskonačno stanje Najvišeg Sebstva. Iako duša vječno postoji u Najvišem Sebstvu i 
sa njim je stopljena u nenarušivom jedinstvu, ona, nezavisno od kreacije koja se odvija u granicama vremena, ne može biti svjesna ovog jedinstva. Stoga duša mora prvo razviti svjesnost da bi mogla spoznati svoje pravo mjesto i prirodu, 
svoju jednakost sa beskonačnim Najvišim Sebstvom, koje je jedno bez ostatka. Razvitak svijesti odvija se u području dualnosti gdje postoji podijelje-nost na subjekat i objekat - na centar svijesti i okolinu (odnosno, svijet formi).

- Uzrok kozmičke Iluzije

Kako to da je duša uhvaćena u zamku Iluzije? Kako je bezoblična, beskonačna i vječna Duša došla do toga da doživljava sebe kao oblik i konačno biće podložno razaranju? Kako je došlo do toga da Purusha ili najuzvišeniji Duh počne da misli
 za sebe da je prakriti,
 ili svijet prirode?

Drugim riječima, što je uzrokovalo kozmičku Iluziju u kojoj se našla pojedinačna duša? Da bi shvatila i ostvarila svoj pravi položaj, položaj Najvišeg Sebstva - jednog, nedjeljivog, stvarnog i beskonačnog - duši je potrebna svijest. Duša doduše postaje svjesna; međutim, to nije svijest o Bogu, nego svijest
 o univerzumu; nije svijest o Najvišem Sebstvu, nego svijest 
o njegovoj sjenci; 
nije svijest o Jednom, nego o mnoštvu; i nije svijest o Vječnom, nego o prolaznom. Tako duša, umjesto 
da spozna Najviše Sebstvo, biva upletena u kozmičku iluziju; 
i počinje da doživljava sebe kao konačnu 
iako je, u stvari, beskonačna.

- Evolucija i stupnjevi svijesti

Drugim riječima, kada duša razvije svijest 
ona ne postaje svjesna svoje istinske prirode već pojavnog svijeta, koji je njena vlastita sjenka. Da bi postala svjesna pojavnog svijeta, duša mora preuzeti neko obličje posredstvom kojega 
će doživljavati svijet; stupanj i vrsta svijesti uslovljeni su prirodom oblika ili nosača koji joj služi kao sredstvo ispoljavanja. Duša prvo postaje svjesna grubog svijeta posredstvom grube forme. Svijest 
o grubom svijetu koju ona ima na početku 
je najnerazvijenija 
i najograničenija. 
Prema tome, 
duša ulazi u najnerazvijeniju formu, formu kamena.*

* Za još stariju identifikaciju duše sa gasovitim oblicima vidi Bog Govori od Meher Babe (Urednik)

- Pokretačka sila evolucije

Pokretačka sila evolucije sastoji se 
od impulsa koje svijest prima zahvaljujući impresijama (sam-skarama) prikupljenim kroz zadovoljavanje raznoraznih želja. 
Tako stečene i uskladištene samskare u određenoj formi moraju da se dovrše 
i istroše posredstvom višeg oblika, i, 
shodno tome, kroz oslobađajuću razvijeniju svijest grubog svijeta. Zato duša mora da se seli 
u sve više i više oblike (kao što su metali, biljke, crvi, ribe, ptice i životinje) sve dok ne preuzme ljudski oblik, u kome je svijest o grubom svijetu - 
u pogledu saznanja, osjećanja i htijenja -
 u potpunosti razvijena. Način na koji samskare utiču na evoluciju svijesti i njoj odgovarajuće forme, može se opisati
 jednom usporedbom 
iz svakodnevnog iskustva. Ako čovjek želi da glumi kralja 
na sceni, on se sa tom ulogom može saživjeti samo ako izađe na scenu preobučen u kralja. Isto važi i za 
sve ostale želje i težnje: one se mogu dovršiti
 i istrošiti jedino ako
 se izvrši promjena cjelokupne situacije, kao i medijuma kroz koji se situacija može adekvatno doživjeti. Ova paralela je 
vrlo korisna za razumijevanje pokretačke sile evolucije, koja nije mehanička već je, naprotiv, svrhovita.

- Poistovjećivanje sa formama

Samskare (utisci) nisu odgovorne samo za evoluciju forme (tijela) i njoj odgovarajuće svijesti, već su također uzrok usmjerenosti svijesti ka pojavnom svijetu. One onemo-gućuju oslobađanje svijesti (to jest, odvraćanje svijesti 
od pojavnog svijeta 
i okretanje ka samoj duši) na podljudskom, a otežavaju je na ljudskom stupnju. Obzirom da svijest prianja za ranije samskare i doživljava da je iskustvo pojavnog svijeta uslovljeno boravljenjem u odgovarajućem obliku (tijelu) kao medijumu, duša se na svakom stupnju evolucije poistovjećuje sa formom. Na taj
 način ona, koja je beskonačna i bezo-blična, doživljava
 sebe kao konačnu 
i misli da je kamen, metal, biljka, crv, riba, ptica ili životinja u skladu sa stupnjem razvijenosti svijesti.
 I konačno, dok doživljava grubi 
svijet posredstvom ljudske forme, 
duša misli 
da je ljudsko biće.

- Reinkarnacija
 i zakon karme

Duša je u potpunosti razvila i upotpunila svijest u prvoj ljudskoj formi, te zato nema potrebe za daljnjom evolucijom grube forme (tijela). Evolucija formi tako
 se završava na stupnju čovjeka. Da bi se iživjele samskare stvarane u ljudskoj formi, duša uvijek iznova mora da se reinkarnira u formi čovjeka. Bezbrojne ljudske forme kroz koje duša mora da prođe predodređene su zako-nom karme, ili priro-dom njenih prijašnjih samskara (vrline ili poroka, sreće ili nesre-će). U toku tih života, duša, koja je vječna, poistovjećuje se sa grubim tijelom koje je podložno propadanju.

- Suptilna
 i mentalna tijela

Dok razvija potpunu svijest o grubom svijetu, duša istovre-meno razvija i suptilno i mentalno tijelo. Ali sve dok se njena svijest ograničava na grubi svijet, ona ne može da koristi ta tijela svjesno, u budnom stanju. 
Ona postaje svjesna ovih tijela i njima podudarnih svijetova samo kada se njena svijest potpuno okrene ka unutra, to jest, 
ka sebi. Kada duša postane svjesna suptilnog svijeta posredstvom suptilnog tijela, ona se poistovjeti sa suptilnim tijelom; 
a kada postane svjesna mentalnog svijeta posredstvom mentalnog tijela, 
ona se poistovjeti sa mentalnim tijelom; baš kao što se poistovjećuje sa grubim tijelom onda kada je svjesna grubog svijeta posredstvom grubog tijela.

- Spiritualni put

Duša se vraća svom izvoru tako što se postepeno oslobađa 
od iluzije da je isto što i njena tijela - grubo, suptilno i mentalno. Kada se pažnja duše okrene ka Samo-spoznaji i Samo-ostvarenju, dolazi do postepenog slabljenja 
i iščezavanja samskara koje drže svijest okrenutu u pravcu pojavnog svijeta. Nestajanje samskara odvija se usporedo 
sa skidanjem vela kozmičke Iluzije, 
a duša ne samo da počinje da prevazilazi različita stanja pojav-nog svijeta, već isto tako počinje da uočava svoju različitost od tijela. Duhovna staza započinje onda kada duša pokuša da pronađe sebe i svoju svijest u potpunosti okrene ka Istini (Bogu). Na prvom stupnju duša je totalno nesvjesna svog grubog tijela i grubog svijeta,
 i doživljava suptilni svijet posredstvom suptilnog tijela, sa kojim se poistovjećuje. Na narednom stupnju, duša je u potpunosti nesvjesna i grubog i suptilnog tijela, kao
 i grubog i suptilnog svijeta, i doživljava mentalni svijet posredstvom mental-nog tijela, sa kojim se poistovjećuje. Na ovom stupnju, duša je takoreći licem u lice 
sa Bogom ili Najvišim Sebstvom, koje prepo-znaje kao beskonačnost. Međutim, iako pre-poznaje beskonačnost Najvišeg Sebstva 
(koje ipak objektivizira), ona i dalje smatra sebe konačnim bićem jer 
se poistovjećuje sa mentalnim tijelom, 
ili umom. Stoga imamo paradoks da duša, koja je u stvarnosti besko-načna, vidi svoje besko -načno stanje, ali nasta-vlja da sebe smatra konačnom; jer, dok sagledava svoje beskonačno stanje, 
ona misli da je um. Ona zamišlja da je um 
i gleda na Najviše Seb-stvo kao na objekat uma. Dalje, ona ne samo da čezne da postane jedno sa ciljem pred sobom - objekti-viziranim Najvišim Sebstvom, već i ulaže velike napore da to postigne. - - Cilj - Na trećem stupnju puna svijest duše još dublje se povlači ka unutra, ka sebi, tako da prestaje da se poistovjećuje sa mentalnim tijelom. Na trećem i posljednjem stupnju, koji je cilj, duša prestaje da se poistovjećuje sa bilo kojim od tri tijela koje je morala da razvije 
u cilju evolucije pune svijesti. Sada ona ne samo da spoznaje sebe kao bezobličnu, iznad svih tijela i svijetova, već, također, uz punu svijest, ostvaruje svoje jedinstvo sa Najvišim Sebstvom, koje je jedno, nedjeljivo, stvarno i beskonačno. U ostvarenosti Istine ona uživa beskonačno blaženstvo, mir, moć 
i znanje, što su sve svojstva Najvišeg Sebstva (prim. prev. odnosno Nad-duše) BESJEDE

Povijest nastajanja ograničene jedinke 
je povijest razvoja trostrukog vezivanja za um, energiju i materiju (tijelo). Sva tri područja pripadaju dvojnosti (dualnosti) 
za koju se duša vezuje iako je, u suštini, izvan nje. Dualnost znači postojanje suprotnosti koje, uzajamnim trenjem, same sebe obuzdavaju i dovode u ravnotežu. Dobro i zlo, vrlina i porok, primjeri su ovakvih suprotnosti. Neuka duša, upletena 
u dualnost, je u vlasti kako dobra tako i zla. Dobro i zlo vode porijeklo iz Neznanja; jednom kad se za njih veže, duša pada pod njihov utjecaj.

Za vrijeme trostruke vezanosti za materiju (tijelo), energiju i um, neuka duša je neprestano u vlasti želja. Ona želi dobro
 i zlo grubog svijeta; dobro i zlo suptilnog svijeta; dobro i zlo mentalnog svijeta. Kroz razlikovanje dobra i zla, željenje samo po sebi postaje dobro ili zlo. Kroz neprekidno trenje oprečnosti, željenje neminovno postaje ograničeno. Ono pokreće neprekidno osciliranje iz jednog stanja u drugo, uzalu-dno pokušavajući da dosegne stanje bez ograničenja, koje je dostupno samo u nepromjenljivom, vječnom aspektu života. Za Beskona-čnim treba tragati izvan područja dualnosti. 
A to postaje moguće samo kada iz ograni-čene jedinke kao bujica probije svijest, rušeći pred sobom barijere samskara (utisaka).

- Bezdan između svjesnog i nesvjesnog

Vidjeli smo da je polje djelovanja svijesti ograničeno samskara-ma. Ograničenjem se ljudska psiha cijepa na dva dijela. Jedan dio pada u područje svijesti a drugi ostaje u njego-voj sjenci. Nesvjesni dio u svojoj punoj veličini jednak je sili  koja pokreće materiju. U ortodoksnim religijama tu silu nazivaju Bogom. Krajnja Stvarnost,
 koju koncept Boga simbolično pred-stavlja, može se do kraja spoznati tek kada se nesvjesno privede u svijest. Doživjeti proširenje svijesti znači postati svjestan onoga što je prethodno predstavljalo dio nesvjesnog. Progresivno osvajanje nesvjesnog od strane svjesnog kulminira u apsolutnoj svijesti,
 koja je neograničenog opsega i djelovanja. Između ovog najvišeg stupnja svijesti i ograničene (iako pune svijesti prosječnog čovjeka), nalazi se četrdeset i devet stupnjeva prosvjetljene svijesti. Ovim stupnjevima predstavljeni su svi značajni nivoi rastuće Prosvjetljenosti.

- Duhovni napredak

Bezdan koji se pruža između zamagljene svijesti prosječnog čovjeka i do kraja prosvjetljene svijesti Savršenog Učitelja stvorile su samskare, 
a one su ujedno i tlo
 iz kojeg se razvio egoizam. Samskare mogu biti otklonjene kroz usavršavanje karaktera, predanost i nesebično služenje; ali najbolji rezultati u tom pravcu se postižu uz pomoć Savršenog Učitelja. Duhovni napredak se ne ogleda u daljnjem razvitku svijesti (pošto je ona već u potpunosti razvijena u čovjeku), nego u njenom oslobađanju iz okova samskara (utisaka). Iako je svijest u suštini uvijek jedna te ista na različitim stupnjevima postojanja, ona ne može postati apsolutna ukoliko ne odrazi znanje Beskonačnog bez ikakve primjese neznanja, ukoliko 
u punom obimu ne obuhvati čitavu kreaciju, osvjetlja-vajući sve različite sfere postojanja.

- Zatvor sazdan 
od dobra

Dobro u usporedbi
 sa zlom

Tokom vremena ego će se preseliti iz manje tvrđave poistovjeći-vanja sa zlom u veću tvrđavu poistovjeći-vanja s dobrotom, što će mu pružiti osjećaj širenja. Prije ili kasnije međutim, tragač će uvidjeti da i ta nova tvrđava ega nije ništa manje ograničavajuća. Onda će shvatiti da izlazak iz nje pred-stavlja mnogo lakši zadatak nego što je bio izlazak iz prethodnog boravišta ega, u fazi poistovjećivanja sa zlom. Problem da se izađe iz tvrđave zla 
ne leži toliko u nesposobnosti da se uvidi kako se tu radi 
o ograničenju, koliko 
u nemoći da se ta tvrđava, nakon što se dospjelo do uvida, razgradi. Što se tiče poistovjećenja sa tvrđavom dobra, teže je spoznati da ona ogra-ničava, nego razgraditi je. Ova razlika se javlja stoga što su životinjske samskare čvršće uko-rijenjene, dugujući to svom pradavnom porijeklu i dugotrajnom taloženju. Bitno je, međutim, naglasiti činjenicu da dobro vezuje isto koliko i zlo, iako se povezi sačinjeni od dobra mogu lakše skinuti nakon što se uvidi njihovo ograničavajuće svojstvo.

- Dobro u usporedbi 
sa zlom
Ego živi ili kroz loše 
ili kroz dobre samskare (utiske) ili, pak, kroz mješavinu dobrih i loših samskara. Stoga do oslobođenja od svih samskara može doći ili kada dobre samskare uravnoteže i preklope loše samskare ili kada neke dobre samskare uravnoteže i preklope loše, a neke loše samskare uravnoteže i preklope dobre. Prljavo posuđe ćete očistiti tako što ćete ga prvo potopiti u deterdžent 
a zatim isprati čistom vodom. Tako i dobre samskare poklapaju loše. Još jedan od načina da uklonite masnoću iz posude jeste da njenu unutrašnjost pospete pepelom, a zatim je isperete vodom. Pepeo je sigurno posljednja stvar na ovom svijetu koja bi se mogla dovesti u vezu sa masnoćom, pa je čak
 u izvjesnom smislu u suprotnosti sa njom; 
no usprkos tome, pepeo umnogome olakšava čišćenje posude zaprljane masnoćom. To je isto kao kada loše samskare preklope dobre samskare.

- Oslobođenje od samskara (utisaka, dojmova) i iskoračenje iznad dobra i zla

Kada dođe do savršenog izjednač-avanja i poklapanja dobrih i loših samskara, tada i jedne
 i druge iščezavaju; a ono što preostaje jeste 
čista posuda uma koja odražava Istinu kakva jeste, bez iskrivlja-vanja. Na duši nikad ništa nije ni bilo ispisano. Samskare su se taložile u umu, a ne u duši. Duša ostaje uvijek neuprljana ali 
se to vidi tek onda 
kada um postane čisto ogledalo koje odražava Istinu. Kada impresije dobra i zla iščeznu, 
um ugleda Dušu. 
To je Prosvjetljenje. Međutim, kada um ugleda Dušu, to nije isto kao i kada Duša spozna sebe samu, jer Duša nije um nego Bog, koji nadilazi um. Prema tome, nakon što je um ugledao Dušu, on se mora rastočiti u Duši da bi Duša spoznala samu sebe kao Istinu. To je Ostvarenje. 
Na tom nivou um, 
sa svim dobrim i lošim samskarama, iščezava. To je stanje koje nadilazi um i zato je iznad suprotnosti dobra i zla. Na ovom stupnju postoji samo jedno nedjeljivo postojanje čije su odlike beskonačna ljubav, mir, blaženstvo i znanje. Neprekidna borba između dobra 
i zla je prestala, jer nema ni dobra ni zla, postoji samo jedan obuhvatan i cjelovit život Boga. BESJEDE

- Procjenjivanje iskustva putem oprečnosti

Ljudski um ne samo da prolazi kroz iskustva, on ujedno neprestano vrši njihovu procjenu. Neka iskustva smatra prihvatljivim, a neka neprihvatljivim; neka iskustva mu donose sreću, a neka patnju; neka doživljava kao prijatna, a neka kao neprijatna. Za neka iskustva vjeruje da ga ograničavaju, a za druga da ga ispunjavaju i oslobađaju. Za neka iskustva misli da su dobra, za druga da su loša. Ove oprečnosti 

je stvorila ljudska imaginacija u trenutku kada je spoznala život sa lične točke gledišta.

- Prihvatljivo i neprihvatljivo

Čovjekova koncepcija o tome što je prihvatljivo, a što neprihvatljivo evoluira i mijenja se u skladu 
sa prirodom želja koje dominiraju u datom trenutku. Sve dotle 
dok i posljednja želja istrajava u njegovom umu, čovjek je prinuđen da mjeri svoje iskustvo prema njoj, razvrstavajući ga dvojako: na ono što pomaže ispunjenju želje, te je stoga prihvatljivo, i na ono koje osujećuje njeno ispunjenje, te je stoga neprihvatljivo. Umjesto da se suoči sa životom bez iščekivanja, vezivanja ili odbijanja, um uspostavlja standarde, dijeleći život na suprotnosti - na ono što smatra prihva-tljivim i na ono što smatra neprihvatljivim.

- Čak i dobro 
proizlazi iz želje

Od svih suprotnosti koje je ljudski um stvorio, suprotnost između dobra i zla je
 u duhovnom smislu najznačajnija. Ona se zasniva na čovjekovoj težnji da oslobodi um od svih okova koje mu nameću želje. Loša su ona iskustva i djela koja ga još čvršće 
stežu u okove želja, 
a dobra su ona koja 
ga oslobađaju iz njih. Međutim, obzirom da 
i dobra iskustva i dobra djela proizlaze iz želja, ona čovjeka vezuju jednako kao i loša iskustva i loša djela. Svaka vezanost potpuno nestaje tek nakon prestanka svake želje. Prema tome, istinska sloboda dolazi tek kada se dobro i zlo uravnoteže i tako srastu jedno u drugo da više ne pružaju mogućnost izbora ograničenom “ja“ satkanom od želja.

- Čovjek kreće sa životinjskim samskarama

Premda je u ljudskim bićima svijest u potpu-nosti razvijena, u njoj preovladavaju zli elementi, jer je svijest na podljudskim stupnjevima evolucije uglavnom djelovala pod utjecajem ograni-čavajućih težnji kao što su požuda, pohlepa i ljutnja. Djela i iskustva začeta i podržana takvim ego-centričnim težnjama, ostavljali su utiske u umu koji se razvijao, a on ih je “pamtio“ isto kao što filmska traka bilježi kretanje glumaca. Zato je čovjeku lako da bude zao, a teško da bude dobar. Životinjski svijet, iz kojega je izronila ljudska svijest, uglavnom je ograničen životinjskim strastima, životinjskom pohlepom i životinjskim bijesom 
- iako neke životinje umiju da razviju i neke dobre osobine kao što su požrtvovanost, ljubav i strpljenje. Jer kad bi sve nataložene životinjske samskare bile rđave, bez ijedne dobre, pojava 
dobrih svojstava 
u ljudskoj svijesti
 ne bi bila moguća.

- Neophodnost njegovanja dobrih samskara

Iako su neke životinjske samskare dobre, većina ih je loša, pa se tako na samom začetku ljudska svijest nalazi pod uplivom nagonske sile koja
 je prethodno bila negativna. Od samog početka evolucije čovjeka, zadatak oslobađanja sastoji se u njegovanju i razvijanju dobrih samskara, tako da one mogu poklopiti i poništiti dejstvo nataloženih loših samskara. Razvoj dobrih samskara (utisaka) biva potaknut prolaženjem kroz ona iskustva i vršenjem onih djela koja su u suprotnosti sa onima koja preovladavaju u životinjskom svijetu. Nasuprot požude je ljubav, nasuprot pohlepe je velikodušnost, 
a nasuprot ljutnje - tolerancija ili strpljenje. Usmjeravajući pažnju na ljubav, velikodušnost i toleranciju, čovjek može iskorijeniti požudne, pohlepne i ljutite težnje. Zato se glavnom postupku oslobađanja od sam-skara mora pridružiti dodatni postupak odricanja od zla u korist dobra. Ali bilo da je osoba dobra ili zla, ona će uvijek zavisiti od djelovanja njenih samskara. Sa tog gledišta su i svetac 
i griješnik ono što jesu u skladu sa zakonima koji djeluju u univerzumu. I jedan 
i drugi isto počinju
 i isto završavaju

- Griješnik i svetac

 Griješnik ne treba 
da nosi pečat vječitog poniženja, a svetac 
ne treba da bude ohol zbog svojih moralnih postignuća. Nijedan svetac, koliko god bio velik, nije dosegao visine moralnih vrlina a da prethodno nije vodio moralno izopačen život; i nitko nije toliko zao da ne bi mogao da se popravi i postane dobar. Svaki čovjek, koliko god da je posrnuo, može postepeno bivati sve bolji i bolji, sve dok 
ne postane najsvjetliji primjer za cijelo čovječanstvo. Uvijek postoji nada; nitko nije sasvim izgubljen i ne treba očajavati. 
Ali, činjenica je da 
nema drugog puta
 do božanstvenosti 
osim kroz odricanje
 od zla u korist dobra.

- Ljubav treba spontano da izvire iznutra; ona ne smije da podlegne utjecaju bilo kakve vanjske ili unutrašnje prisile. Ljubav i prinuda nikad ne idu zajedno. Međutim, iako se ljubav ne može nikome nametnuti, 
ona se može probuditi

samom ljubavlju. Ljubavi nisu potrebne riječi. Oni koji je nemaju primaju je 
od onih koji je imaju. 
Oni koji je primaju ne mogu biti primaoci, a da ne odgovore na nju, što je, uostalom, suštin-sko ispoljenje ljubavi. Istinska ljubav je nepo-bjediva i neodoljiva. Ona nastavlja da prikuplja snagu 
i da se širi sve dok 
ne preobrazi svakog 
s kim stupi u dodir. Čovječanstvo će ostvariti nov način postojanja i života kroz slobodnu i nesputanu igru čiste ljubavi od srca k srcu.

- Pošto spoznamo da nema zahtijeva koji su veći od zahtijeva koje pred nas postavlja univerzalni Božanski Život obuhvatajući sve i svakoga bez izuzetka - ljubav ne samo da će donijeti mir, harmoniju i radost u društvenim, nacionalnim i međunarodnim okvirima, nego će i zasjati u svoj svojoj čistoti i ljepoti. Božanska ljubav odolijeva udarima dvojnosti i izraz je samog božanstva. Upravo kroz božansku ljubav će se Novo Čovječanstvo uskladiti sa božanskim planom. Božanska ljubav ne samo da će unijeti nesmanjeno blaženstvo i neograničenu radost
 u lične živote ljudi, već će omogućiti da nastupi era Novog Čovječanstva. Kroz božansku ljubav 
Novo Čovječanstvo

 će naučiti vještinu zajedničkog i harmoničnog življenja. 
Riješit će se okova prevaziđenih formi i osloboditi kreativni život duhovne mudrosti; raspršit 
će sve iluzije 
i usidriti se u Istini; uživat će mir
 i trajnu sreću;
 i bit će inicirano 
u Vječni Život.

Meher Baba  BESJEDE
SAMSKARE
Odstranjivanje samskara (utisaka)

- Impresije potekle 
od Sadgurua preobražavaju život Ljubav prema Sad-guru-u ili Savršenom Učitelju je naročito važna jer priziva kontakt s njim. 
Kroz taj odnos učenik od Učitelja prima impresije koje imaju posebnu moć poništavanja djelovanja impresija (utisaka) 
iz prošlosti, što će u potpunosti izmjeniti tok njegovog života. Onaj koji primi ovakve impresije može u potpunosti odbaciti ustaljeni način života
 i razmišljanja. Ovakav tip odnosa podiže duhovni nivo 
i preobražava čak 
i najizopačeniji način života. Moguće da je neka osoba vodila nemaran i razvratan život ne razmišljajući
 o ničemu drugom 
osim o zadovoljavanju svojih svjetovnih želja. Možda je bila i zasljepljena žudnjom za moći i posjedova-njem, bez ijednog drugog cilja osim novaca i užitaka. Međutim, čak će i jedna takva osoba, koja nije bila u stanju ni da zamisli oslobađanje 
od zemaljskih okova, uvidjeti da su samskare koje je primila kroz odnos sa Sadguru-om bile dovoljno snažne 
da sa njenih očiju zau-vijek uklone zastor koji je izatkao njen ustaljeni način razmišljanja i življenja, otvarajući joj potpuno nove vidike ka slobodnijem i uzviše-nijem životu. Impresije primljene od Učitelja mogu biti podjednako djelotvorne i u slučaju intelektualno i kulturno razvijene osobe, čije su vizije ipak ograničene, čija imaginacija u najboljem slučaju 
može pojmiti ljepotu umjetnosti i lijepe riječi, a čije se čovjekoljublje ne može proširiti izvan okvira njene neposredne okoline niti prekoračiti granice domovine. 
Po primitku impresija od Učitelja i ona će biti uzdignuta i doživjeti čari uzvišenijeg života.

- Različiti stupnjevi predavanja

Duboka intenzivna ljubav zove se bhakti, ili predavanje Bogu. Na početnim stupnjevima se ispoljava kroz idolopoklonstvo, molitve božanstvima, duboko poštovanje i privrženost svetim spisima, ili potragu 
za Najvišim kroz apstraktno mišljenje. Na zrelijim stupnjevima predanost Bogu se izražava kroz brigu za dobrobit ljudi 
i služenje čovječanstvu, ljubav i najdublje poštovanje prema svetim ljudima, vjernost i pokornost duhovnom Učitelju. Ovi stupnjevi imaju svoju relativnu vrijednost i daju relativne rezultate. Ljubav prema živućem Savršenom Učitelju je sljedeći značajan stupanj predanosti Bogu, jer se vremenom preobražava u para-bhakti, ili božansku ljubav.

- Para-bhakti - Para-bhakti nije samo intenzivirana bhakti. Ona se nastavlja tamo gdje se bhakti završava. Na stupnju para-bhakti predanost Bogu prestaje da biva samo usmjerenost ka Bogu, već se odlikuje izrazitom ustreptalošću srca i nesmanjenom čežnjom da se bude jedno sa Voljenim. Slijede nezaintere-siranost i nebriga za tijelo, povlačenje iz vlastitog okruženja, krajnji nemar za izgled ili kritiku, a božanski zov Voljenog prisutniji je no ikad. Ova
 najviša faza ljubavi je istovremeno i najplodo -nosnija jer ima za cilj Onog koji je suštinska otjelotvorena ljubav 
i koji može, pošto je vrhovni Voljeni, najpotpunije da odgovori na nju. Čistota, ljepota i djelotvornost ljubavi koju Ljubavnik prima od Učitelja uvećavaju ionako neprocjenjivu duhovnu vrijednost ovog najvišeg oblika ljubavi. Kroz inte-lektualnu pokornost Učitelju možete poništiti sve vaše samskare, pod uslovom da ste iskreni u logičkim tumačenjima njegovih uputstava i temeljni u njihovom izvršenju. Ali rezultat se brže postiže kada je pokornost doslovna. Doslovna pokornost nastaje kao posljedica granitne vjere i duboke ljubavi koju Učitelj pobuđuje u učeniku svojim živim obraćanjem. Snažno zračenje Učiteljevog oreola i obilje čistote 
i milosrđa su razlozi zbog kojih se kod učenika rađa nepokolebljiva vjera, koja ga čini spremnim da bez premišljanja slijedi Učiteljeva uputstva - nezavisno 
od toga da li ona zado-voljavaju njegove raci-onalne kriterije ili ne.

Doslovna pokornost ne zahtijeva čak ni inte-lektualno razumije-vanje uputstava i ona 
je najpoželjniji vid pokornosti kome treba težiti. Kroz bezuslovnu unutrašnju pokornost razvezuju se svi zamršeni čvorovi vaših želja i samskara. Kroz nju se također ostvaruje duboka povezanost između Učitelja i učenika, trajan i ničim ometan protok duhovne mudrosti i snage od Učitelja ka učeniku. 
Na ovom stupnju učenik postaje duhovni sin ili kćerka Učitelja i vremenom on ili ona bivaju oslobođeni svih individualnih i samska-ričkih vezanosti. 
Na kraju učenik, kao
 jedan od odabranih, 
i sam postaje Učitelj.

- Uloga Sadgurua

Položaj i moć Sad-gurua, ili Savršenog Učitelja, su jedinstveni. Većina duša je manje ili više napredovala na duhovnoj stazi, ali je malo duša prošlo svih šest stupnjeva unutar-njih sfera svijesti i postalo jedno sa beskonačnim izvorom postojanja, znanja i blaženstva. Sadguru ne samo da je prošao sve nivoe svijesti, već pro-žima samu suštinu svih duša jer je postao jedno sa Beskonačnim. On je stožer svekolike aktiv-nosti. U tom smislu, njemu pripadaju sve tvoje misli i djela, tvoje radosti i tuge, nespokoj -stva i ljutnje, sva tvoja snaga i slabost, pohlepa i nesebičnost, ljubav i čežnja. Pored toga što prožima sveukupno postojanje, on je i u svjesnom dosluhu sa kozmičkim zakonom uzroka i posljedice,
 kao i složenim mehanizmom djelovanja samskara kod pojedinačnih duša.

Uzroci individualnih sreća i nesreća, poroka i vrlina, poznati su mu isto toliko dobro koliko i uzroci velikih kozmičkih promjena 
i prevrata. Svako biće
 je kao na dlanu pod svjetlom beskonačnog reflektora njegove sveprisutne svijesti. Zato što je jedno sa Beskonačnim, Učitelj posjeduje beskonačnu moć; i za trenutak on može poništiti sve samskare i osloboditi dušu svih vezanosti i svih okova. BESJEDE

Bezdan koji se pruža između zamagljene svijesti prosječnog čovjeka i do kraja prosvjetljene svijesti Savršenog Učitelja stvorile su samskare,
 a one su ujedno i tlo
 iz kojeg se razvio egoizam. Samskare mogu biti otklonjene kroz usavršavanje karaktera, predanost i nesebično služenje; ali najbolji rezultati u tom pravcu se postižu uz pomoć Savršenog Učitelja. Duhovni napredak se ne ogleda u daljnjem razvitku svijesti (pošto je ona već u potpunosti razvi-jena u čovjeku), nego 
u njenom oslobađanju iz okova samskara. Iako je svijest u suštini uvijek jedna te ista na različitim stupnjevima postojanja, ona ne može postati apsolutna ukoliko ne odrazi znanje Beskonačnog bez ikakve primjese neznanja, i ukoliko
 u punom obimu 
ne obuhvati čitavu kreaciju, osvjetlja-vajući sve različite sfere postojanja. Savršeni Učitelj 
je svjesno sjedinjen
 sa beskonačnom Stvarnošću. U njego-vom slučaju je jaz između svjesnog i nesvjesnog premošćen, i to ne proširivanjem nesvjesnog na račun svjesnog (kao što je slučaj kod osobe utonule u dubok san), već proširivanjem svjesnog na račun nesvjesnog. Proces širenja i sužavanja svijesti odigrava se samo kod ograničenog pojedinca. U slučaju Savršenog Učitelja pobjeda svjesnog nad nesvjesnim je konačna i trajna; njegovo stanje Samospoznaje je trajno i neprekidno ostajući nepromjenjeno u svakom trenutku, 
bez ikakvog slabljenja. 
To su razlozi što Savršeni Učitelj ne spava u uobičajenom smislu te riječi. Dok odmara tijelo, on ne doživljava nikakav prelaz iz jednog stanja svijesti u drugo.

- Stanje Savršenosti

U stanju Savršenstva, iščezavanjem
 svih prepreka Prosvjetljenju, puna svijest se pretvara u apsolutnu. Svjesno u potpunosti preovlada nad nesvjesnim, 
a osoba neprekidno boravi u punom sjaju Prosvjetljenja
 i postaje jedno sa Prosvjetljenjem. Postaje Prosvjetljenje samo. Sve dok je 
osoba u vlasti 
dvojnosti i smatra 
da je njen doživljaj mnogostrukosti konačan i istinit, ona još nije iskoračila iz područja Neznanja. 
A kada se nađe u stanju konačne spoznaje, 
ona shvaća da je Beskonačno, koje je jedno bez ostatka, jedina Stvarnost. Beskonačno, prožimajući i obuhva-ćajući svekoliko posto-janje, nema svoju suprotnost. Osoba koja raspolaže takvom spoznajom ostvarila je najviše stanje svijesti. U ovom stanju je potpuna svijest, 
koja je plod evolucije, zadržana, ali su u potpunosti prevaziđena ograničenja koja joj inače nameću samskare i želje. Ograničena individualnost kao djelo Neznanja preobražava se u bezgraničnu božansku Individualnost. 
Ta osoba sada oličava neograničenu svijest univerzalne Duše 
bez primjesa različitih oblika iluzije. Oslobođena sebičnih želja, ona postaje prenosnik spontanog toka najuzvišenije univerzalne volje koju izražava božansko.

Individualnost postaje bezgranična prestankom Neznanja. Nerastrzana podjelama svojstvenim Mayi (Iluziji) i neupletena u njezinu dvojnost, osoba sada uživa u stanju Oslobođenosti, u kome su prisutni samo 
svijest bez objekata, 
čisto bivstvovanje i nepomućena radost. Ovakva osoba oslobođena je od obmane što zbunjuje
 i opčinjava običnog čovjeka. Ona je, 
u izvjesnom smislu, umrla. Lični ego, koji je bio nosilac osjećanja otuđenosti, zauvijek se raspršio. Međutim, ona nastavlja da živi vječni život u nenarušivoj ljubavi i bezgraničnom blaženstvu. Kako su
 joj na raspolaganju beskonačna moć i mudrost, ona sada koristi čitav univerzum za duhovni rad
 na usavršavanju čovječanstva.

- Napredovanje kroz unutrašnje nivoe

Razlika između prvog i drugog nivoa, drugog i trećeg, pa sve do šestog nivoa, ogromna je, ali ne i beskrajna. Iz toga slijedi da se ni za jedan od ovih šest nivoa dvojnosti ne može kazati da je bliži sedmom nivou 
od bilo kojeg drugog.

Razlika između svakog od ovih šest nivoa 
i sedmog nivoa je beskrajna, kao što je
 i razlika između šestog i sedmog nivoa beskrajna.

Napredovanje kroz šest nivoa je napredovanje u imaginaciji, dok je postignuće sedmog nivoa prestanak imaginacije i predstavlja, prema tome, buđenje jedinke u Istini-svijesti. 
 Imaginarno napredovanje na unutrašnjim nivoima ipak se ne može izbjeći. Imaginacija mora sasvim da se iscrpi prije nego što ličnost spozna Istinu. Dok ga podučava Savršeni Učitelj, učenik mora da prođe svih šest nivoa. 
Učitelj može voditi svog učenika kroz unutrašnje nivoe otvorenih očiju ili očiju prekrivenih velom. Ukoliko ga vodi prekrivenih očiju, 
dakle nesvjesnog nivoa kroz koje prolazi, 
onda njegove želje istrajavaju sve do sedmog nivoa; a ako ga vodi otvorenih očiju, svjesnog nivoa kroz koje prolazi, nijedna želja neće preostati već od petog nivoa. Ako se Učitelj odluči da izvede to djelo, on će se najčešće odlučiti 
da vodi učenike prekrivenih očiju, jer su mu oni kao takvi korisniji za njegov rad nego kada su im oči otvorene. Prolazak 
kroz nivoe praćen je odmotavanjem samskara. Proces odmotavanja treba pažljivo razlučiti 
od procesa trošenja. 
U procesu trošenja samskare postaju dina-mične i oslobađaju 
se u akciji ili iskustvu. 
To ne vodi konačnom oslobađanju od samskara, jer nepreki-dno taloženje novih samskara zamjenjuje one već potrošene; a trošenje samo po sebi uzrokuje nastanak novih samskara. U procesu odmotavanja, međutim, samskare 
se iscrpljuju i bivaju uništene u plamenu čežnje za Beskonačnim.

- Spokoj Ostvarenja

Čežnja za Beskonačnim može 
da bude uzrok velike duhovne patnje. Nema usporedbe između akutnog običnog bola i oštrine duhovnog bola koji se osjeća za vrijeme prolaska kroz nivoe. Prvi je rezultat djelovanja samskara a drugi rezultat njihovog odmotavanja. Kada fizička patnja dostigne vrhunac čovjek se onesvjesti, a takvo trenutno olakšanje 
nije moguće kada je posrijedi duhovna patnja. Duhovna patnja, s druge strane, ne iscrpljuje čovjeka koliko fizička, jer je protkana nekom vrstom zadovoljstva.

Čežnja za Beskonačnim je vrlo izražena i jaka sve dok ne dostigne vrhunac, 
a onda počinje njeno postepeno ublažavanje. U procesu ublažavanja svijest ne odbacuje čežnju za Beskonačnim, 
već nastavlja da teži svom cilju ostvarenja. Ovakvo stanje ublažene ali prisutne čežnje prethodi ostvarenju Beskonačnog. Čežnja na ovom stupnju postaje oruđem uništenja svih drugih želja i spremna je da bude utažena u nedokučivom miru Beskonačnog.

Prije nego što se čežnja za Beskonačnim zado-volji kroz postignuće Beskonačnog, svijest mora da zakorači sa šestog na sedmi nivo. Mora da pređe iz dvojnosti u nedvojnost, umjesto da nastavi da se gubi u imaginaciji, mora da stigne do točke gdje imaginacija prestaje. Učitelj vidi jedinstvenu Stvarnost kao jedinu Stvarnost,
 a Ništa samo kao njenu sjenku. Za njega, vječnost je progutala vrijeme. Budući da je ostvario bezvremeni aspekt Stvarnosti, on 
je sada iznad vremena 
i u njegovom biću su sadržani i početak i kraj vremena. Njega više ne dodiruju prolazni svjetovni tokovi satkani od postupaka i među-sobnih odnosa ljudi. Obična osoba ne vidi ni početak ni kraj kreaciji. Na nju se obrušava bujica događaja kojima ne može da upravlja 
jer njoj, zarobljenoj 
u vremenu, nedostaje pravi “kut posmatra-nja“. Ona sve procje-njuje iz kuta mogućeg ispunjenja  ili neispu-njenja njenih samskara. Također je duboko diraju svijetovni događaji. Pričinjava joj se da je čitav objektivni univerzum jedno nepoželjno ograničenje koje ili treba nad-vladati ili, pak, otrpiti. S druge strane, Učitelj je oslobođen dvojnosti i njoj svojstvenih samskara. Slobodan je od svih ograničenja. Oluje i potresi univerzuma ne utiču 
na njegovo biće. Za njega je užurbani svijet sa svim njegovim stvaralačkim i rušiteljskim tokovima prestao da igra bilo kakvu ulogu. Stupio je u svetilište Istine, stanište vječitog smisla, čiji se odraz može samo djelomično i maglovito naslutiti 
u prolaznim vrijednostima vječno promjenjive kreacije. On čitavim bićem poima suštinu postojanja i gleda 
na čitavo stvaranje 
kao na puku igrariju.

BESJEDE

Kabir je bio Savršeni Učitelj i veliki pjesnik. Stoga je njegova zbirka pjesama Kabirwani izuzetna po lucidnim opisima Boga, 
ljubavi prema Bogu, božanskom putu i varljivoj Kreaciji. Budući da je bio Savršeni Učitelj, Kabir je govorio o stvarima korisnim kako za čovjeka sa ulice, tako i za posvećene. On se ne suzdržava da razotkrije, i alegorično i otvoreno, neke od duhovnih tajni koje, iako nisu van domašaja običnog čovjeka, ipak znaju samo duhovno prosvjetljeni koji jedini u potpunosti shvaćaju dublji smisao većine njegovih kazivanja.

Postoje yogini (oni koji slijede sistematični put ezoteričnog znanja) koji mogu da vise u zraku za vrijeme dok su u privremenom samadhiju (transu). 
Ima nekih koji mogu da hodaju po vodi, 
ili da lete bez ikakvih vanjskih pomagala, pa ipak sve to nije nikakav znak, ili dokaz da su iskusili božansku ljubav. Prema duhovnim mjerilima, ova čuda nemaju baš nikakvu vrijednost. Zapravo, čuda koja prikazuje prosječan yogin ne samo da su dijametralno suprotna 
u odnosu na duhovnu stazu, već su stvarna prepreka u duhovnom razvoju pojedinca. Sljedeći događaj iz života jednog hindu Učitelja pokazuje 
sa kojom su se ravnodušnošću Savršeni Učitelji, 
koji su otjelotvorenje Istine, odnosili prema prikazivanju čuda: Učitelj je jednoga dana čekao na obali rijeke mali splav koji prevozi putnike sa jedne obale na drugu, za izuzetno malu svotu novca, tj. jednu annu. Ugledavši ga kako čeka, jedan yogi mu priđe i, bukvalno hodajući po vodi, pređe na drugu obalu. Vrativši se nazad, 
on reče: “Ovako je mnogo jednostavnije, zar ne?“  Osmjehnuvši se, Učitelj mu odgovori: “Jeste, i vrijedi manje od cjene za vožnju splavom - jedne anne“.

Postići sposobnost stalne kontrole nad niskim željama predstavlja ne mali podvig. Trajno sublimirati sve želje
 je uistinu još veći podvig. Ali najveći je kada netko sagori sve svoje želje jednom zauvijek, a to može postići jedino božanskom ljubavlju. Budući da se božanska ljubav nikada ne “prikazuje“, ovo “sagorijevanje“ u ljubavi je uvijek bez “dima“, odnosno bez vidljivih znakova. Nekada vanjski izraz ljubavi prema Bogu može da bude heroizam, ali stalno pravljenje predstave 
od ljubavi prema Bogu, samo predstave radi, svodi se na uvredu upućenu Bogu. Zato Kabir kaže da dok meditiramo i kada zauzmemo asanu (položaj) da bi meditirali o Bogu,
tada treba da izbjegavamo bilo kakvo ispoljavanje,
 kao što je njihanje tijela, čak i kada nam ono predstavlja zadovoljstvo. 
U usporedbi sa snovima, fizički život je doista stvaran, ali 
ako ga usporedimo sa stvarnošću staze, svijet i cijeli svjetovni život su samo čovjekovo nestvarno snivanje. 
Ali, kao što su svijet i sva njegova iskustva nestvarni, nestvarna je i duhovna staza koja vodi Stvarnosti. Ovo prvo možemo nazvati nestvarnom iluzijom, a ovo zadnje stvarnom iluzijom. Ipak, usprkos ogromnoj razlici među njima, i jedno 
i drugo su iluzija, jer je samo Bog jedina Stvarnost. Kada se stekne Znanje*,(* U smislu “mudrosti“ prije nego u smislu znanja. Urednik)
 neznanje biva uklonjeno, ali da bi 
se otklonilo neznanje, mora se steći Znanje. 
S jedne strane, Bog, i čovjekova sposobnost da Ga vidi i da se sjedini sa Njim, oduvijek su prisutni. 
S druge strane, Istina ostaje skrivena za čovjeka sve dok on stvarno ne stupi na stazu, ili ne spozna Boga. Ovaj očigledan paradoks je posljedica dva različita faktora: čovjekovog nepoimanja Istine i činjenica da je Istina van domašaja razuma 
i daleko, daleko izvan sfere intelekta. Ostaje činjenica da je čovjek postao Bog i da čovjek može postati Bog iz prostog razloga što čovjek, bio on toga svjestan ili ne, jeste Bog. Sve dok traje čovjekovo neznanje, izgledat će da nema kraja mnoštvu različitih iluzornosti. Kada stekne božansko znanje, čovjek spoznaje da nema kraja nedeljivoj jednoti Boga. Prividnu odjeljenost čovjeka od Boga,
 u iluziji kozmičke dualnosti,

Učitelji su nazivali ˝velom˝ ili ˝zastorom˝.

Hafiz, koji je bio
 i Savršeni Učitelj 
i veliki pjesnik, kaže:

Miyanah ashiq o mashuq hic hayal nist

Tu khvud hijab-i- khvudi, Hafiz, az miyan barhinz.

“Ne postoji prepreka između onoga koji voli i Voljenog; Hafize, odigni samoga sebe, 
ti sam si prekrivač Jastva“.Kabir, govoreći o razotkrivanju sedam slojeva vela, kaže:

Tere ghunghata ke pata khola tujhe Rama milega.

“Razgrni slojeve svoga vela i naći ćeš Boga“.

- Duša na četvrtom nivou ima polu-suptilne i polu-mentalne impresije. Ona je izložena najtežim iskušenjima zato što ima silne i nesavladive želje, 
bilo dobre ili loše. Budući da posjeduje strahovitu moć, ona biva potaknuta da je upotrebi bilo u dobre
 ili u loše svrhe. Ako zloupotrebi svoju moć da bi zadovoljila strast ili žudnju za ugledom ili slavom, ili radi nekog drugog niskog cilja, tada dolazi do naglog pada svijesti ove duše, usljed čega ona nazaduje do 
nivoa svijesti kamena. Međutim, ako uspije 
da prevlada iskušenja i pravilno upotrebi svoje moći, ili ih uopće ne upotrebi, ona stiže do petog nivoa gdje je sigurna i nema mogućnost pada. Ako pravilno upotrebljava moći, nju ponekad može uzdići do šestog nivoa duša sa vidnyan sviješću u stanju Qutuba ili Savršenih Učitelja (ali ne i Jivanmukte niti Majzoobi). Dobra upotreba moći u grubom svijetu se može usmjeriti ka materi-jalnim i spiritualnim ciljevima. Na primjer, bogatstvo može da se utroši na poboljšanje materijalnog stanja drugih, kao što su dobrotvorne bolnice, pomoć gladnima i unesrećenima itd., 
ili pak za njihovu spiritualnu dobrobit kroz pružanje spiritualne poduke i stvaranje mogućnosti za njihov spiritualni razvoj. Na četvrtom nivou se dobra upotreba moći uvijek svodi na njihovo ovladavanje isključivo radi spiritualne dobrobiti drugih. Te moći se nikad ne mogu upotrebiti za donošenje materijalne koristi bilo kome. To bez sumnje predstavlja zloupotrebu moći. Navest ćemo primjer upotrebe moći četvrtog nivoa u dobre svrhe. Pretpostavimo da spiritualni poklonik ide kroz pustinju i samo što nije umro od nepodnošljive žeđi. Duša četvrtog nivoa može da se pojavi pred njim u grubom tijelu i spasi ga dajući mu vrč vode, i da potom nestane. Za ovakvu upotrebu moći se može reći da predstavlja dobru upotrebu moći. Moći se mogu upotrijebiti za dobrobit pojedinca ili društva. Ali, čak i dobra upotreba moći sputava i usporava daljnji napredak duše. Upravo zbog toga je i najteže preći Četvrti nivo koji je prepun najvećih opasnosti. Osobi koja se nalazi na četvrtom nivou najteže je da se uzdrži od upotrebe ogromnih moći kojima gospodari radi zadovoljavanja svojih neobuzdanih želja.

- Jedan od zadataka Savršenih Učitelja 
je da čuvaju dušu na četvrtom nivou da ne uništi dostignuti nivo spiritualnog razvoja zloupotrebom božanskih moći.* (*Kada su ga urednici upitali o Isusovim “iskušenjima“, Meher Baba je odgovorio: “Istina je da Sotona nije iskušavao Isusa, već je Isus sam Sebe iskušavao i nadvladao iskušenja. To je u osnovi imalo određenu svrhu. On je morao da dovede Sebe u iskušenje i time je preuzeo na svoja pleća breme iskušavajućih sila koje su dominirale u svijetu. Isus je tada nadvladao sva iskušenja i tako stvorio ogromnu silu koja je djelovala kao odbojnik silama kozmičkih iskušenja. Isto je i sa Buddhom, i to je uvijek isto u svakom Avatarskom periodu. Uvijek kada se Bog manifestira na zemlji kao Avatar, Njegova Božanska Priroda dovodi do univerzalnog pomaka sa univer-zalnim posljedicama, tj., korist od toga nema samo čovječanstvo, 
već cjelokupna Kreacija.“) Veoma često, Savršeni Učitelji, koji mogu da upravljaju umovima svih duša koje posjeduju svijest o suptilnom i svijest 
o grubom, oduzimaju duši četvrtog nivoa njene moći ukoliko ona počne da gubi kontrolu nad svojim umom. Slučajevi pada se relativno rijetko doga-đaju, pa i tada su samo izuzeci u odnosu na pravilo. Oni se ne mogu pripisati propustu Savršenih Učitelja koji nisu bili oprezni, već prvobitnom porivu u Samome Bogu. Doslovce je točno da
 se sve što se dogodi u kozmosu, bilo to malo ili veliko, događa isključivo po volji Svemogućeg.

- Da bi se ostvario potpuni razvoj svijesti u ljudskoj formi, proces evolucije je morao da se odigra 
u sedam skokovitih razvojnih etapa, naime, od kamena do metala, od metala do biljke, od biljke do crva, od crva do ribe, od ribe do ptice, od ptice do životinje i, konačno, od životinje do ljudskog bića, a svaka od tih etapa ima različite karakteristike. 
U čitavom procesu evolucije, reinkarna-cija je bila sasvim spontana posljedica prvobitnog poriva koji se javio u nesvjesnoj duši, za sticanjem svijesti o svom vječnom i beskona-čnom Jastvu. Kako je već ranije rečeno, sada shvaćamo da je ciklus evolucije svijesti duše doveo do razvijenijih 
i viših oblika svijesti usporedo sa evoluci-jom formi sve viših i razvijenijih tipova 
kroz proživljavanje impresija formi onih odbačenih nižih tipova.

Prema tome, evolucija svijesti duše očigledno nagoni dušu da se poistovjećuje sa sve višim i razvijenijim grubim vrstama formi grubog svijeta 
i prikuplja njihove mnogobrojne, različite impresije. Jasno određene, glavne, konkretne grube forme (poslije onih prvih sedam glavnih, najapstraktnijih, plinovitih i tečnih formi) sa kojima se svijest duše spajala (svakim novim skokom sve više i razvijenije svijesti) podjeljene su
 u sedam skokovitih razvojnih etapa od kamena do metala, 
od metala do biljke, 
od biljke do crva,
 od crva do ribe,
 od ribe do ptice, 
od ptice do životinje
 i na kraju, od životinje do čovjeka. Najkonačnija prva impresija prvog poriva podarila je nesvjesnoj duši prvu najograni-čeniju svijest. Duša je postepeno sticala sve veću konačnu svijest pomoću raznih impresija i naposljetku je evolucija svijesti okončana onda kada se duša poistovjetila sa prvom-u-nizu-prvih formi čovjeka. 
U ljudskoj formi 
duša stiče potpunui savršenu svijest.

Pošto je sada stekla potpunu i savršenu svijest u ljudskoj formi, duša nema više  potre-bu za drugim, višim formama da bi razvijala svijest. Svijest je sada potpuna i savršena. Iako je duša stekla potpunu i savršenu svijest, ona još uvijek nije svjesna svoga Jastva kao Jednog, nedjeljivog, vječnog 
i beskonačnog i ne doživljava beskonačno znanje, moć i blažen-stvo. Ona je u potpuno-sti svjesna samo svoje poistovjećenosti sa ljudskim oblikom
 i njenim različitim aspektima i doživljava grubi svijet u potpuno-sti. Duša koja ima potpunu svijest još uvijek nije svjesna svog izvornog besko-načnog stanja zbog neželjenog (iako neo-phodnog) bremena grubih impresija ljud-ske forme od koje se svijest duše razdvaja

kada ta forma umre. Impresije te mrtve ljudske forme još uvijek prijanjaju za stečenu punu svijest

i, kao i obično, svijest duše se usredsređuje 
na grube impresije te upravo odbačene ljudske forme. U nastojanju da rastereti svijest ovih impresija, gruba svijest duše navodi dušu da 
proživi i iscrpi te impresije kroz bezbrojna oprečna iskustva u čitavom nizu reinkarnacija. Dok u procesu reinkarnacije svijest duše pokušava da se oslobodi bremena impresija, ona se sve više zapliće u svakoj novoj fazi reinkarna-cije. Baš u trenutku pred samo usposta-vljanje savršene ravno-teže iskustava oprečnih impresija, ravnoteža biva poremećena spajanjem svijesti duše sa sljedećom, novom ljudskom formom. Inače, da nema ovog spajanja, došlo bi do neutralizacije uticaja impresija uspostavlja-njem potpune ravno-teže između oprečnih iskustava i tako bi se svijest duše oslobodila svih impresija suprotnosti. . . .

- Jedino se kroz evoluciju forme svijest o neznanju ili “znanju“ Kreacije uvećava korak po korak zahvaljujući raznolikim impresija-ma i jedino u ljudskoj formi individualizi-rana duša (atma) može konačno da spozna Najviše Jastvo ili Paramatmu. Pošto je duša beskonačna, svijest duše mora također da postane beskonačna; budući

da svijest može da postane beskonačna jedino u ljudskoj formi, ljudska forma predstavlja krajnji stupanj evolucije forme. BOG GOVORI

- Postoji jedno stvarno rođenje i jedna stvarna smrt. Vi ste jednom rođeni i stvarno umirete samo jednom. Što je stvarno rođenje? - To je rođe-nje kapi u oceanu Stvarnosti. Što se podrazumijeva pod rođenjem kapi u oceanu Stvarnosti?
 To je pojava indivi-dualnosti iz sveopće nepodjeljenosti, 
kroz tračak prve najkonačnije svijesti koja utvrđuje spoznaju o ograničenosti u Neograničenom. Što je stvarna smrt? - To je oslobođenje svijesti 
od svih ograničenja. Stvarna smrt je oslobođenost od svih ograničenja. To je zaista smrt svih ograni-čenja. To je oslobođe-nje. Između stvarnog rođenja i stvarne smrti ne postoji bilo kakva stvarnost takozvanih rođenja i smrti. U međufazi poznatoj kao niz rođenja i smrti, ono što se zapravo dešava je postepeno gubljenje ograničenja svijesti, sve do konačnog oslobođenja svijesti
 od svih ograničenja. Svijest, koja se konačno sasvim oslo-bodi svih ograničenja, vječno doživljava neograničenu Stvar-nost. Stvarna smrt je isto što i stvarni život. Zbog toga naglašavam; Umrite za Boga i živjet ćete kao Bog. Vi ste u početku dijete. Zatim starite i odbacujete tijelo, ali vi nikada 
ne umirete, niti ste 
bili rođeni. Na Istoku, vedanisti vjeruju u rein -karnaciju i u mnoštvo rođenja i smrti sve dotle dok se ne dosti-gne Božanska priroda. Muslimani vjeruju u jedno jedino rođenje
 i jednu jedinu smrt. Kršćani i zoroastrijci se drže istog vjerovanja. 
I svi su u pravu. Isus, Buddha, Muhamed
 i Zaratustra mislili 
su isto što mislim i ja
kada kažem stvarno 
rođenje i stvarna smrt.
 Ja kažem da se jednom rađate i jednom umirete.
- Ja nisam vezan ni za kakvu politiku. Sve religije su za mene jednake. I sve kaste 
i vjere su mi drage. 
Ali, iako poštujem
 sve ”izme”, religije i političke partije zbog mnogih dobrih stvari kojima teže, ja ne pripadam, i ne mogu da pripadam, 
ni jednom od ovih “izama”, ni jednoj religiji ili političkoj partiji, jer apsolutna Istina, koja ih 
sve podjednako obuhvaća, prevazilazi sve njih i ne ostavlja prostora podjelama koje su sve podjednako neistinite. Jedinstvo sveukupnog života je cjelovito 
i nedjeljivo. 
Ono je nepobitno i nenarušivo usprkos svim mogućim ideološkim razlikama.

- Pravo nestajanje

ograničenog “ja“ u oceanu univerzalnog života znači potpunu predaju zasebnog postojanja u svim njegovim oblicima.
- Čovjek je svjestan 

da je tijelo i da je um, ali je, kao i u stanju dubokog sna, nesvjestan da je

i izvan njih.

Ljubav se ne može 
roditi iz puke namjere
i htijenja; vježbanjem volje, čovjek u najboljem slučaju postaje savjestan 
u obavljanju svojih dužnosti. Borbom i ulaganjem napora on će uspjeti da svoje vanjske akcije uskladi sa svojim viđenjem pravde. Ali, takve akcije su duhovno uzaludne; nedostaje im unutrašnje ljepote spontane ljubavi.

 Niži oblici ljubavi

 čiste ljubavi.





Ljubav nije igra 


za strašljivce, 


ona nastaje iz snage 


i razumijevanja.

